
ICHKI ISHLAR 
ORGANLARI XODIMLARI 

VA FAXRIYLARIGA

Kun mavzusi

BAZALTNING 
AFZALLIGI nimada?

yoxud issiqlik izolyatsiyasi qanday 
bo‘lishi kerak?

Kuz faslining qoq oʻrtasiga kelib havo haroratining sezilarli 
pasayishi aksariyat yurtdoshlarimiz, ayniqsa, markazlashgan 
gaz taʼminoti boʻlmagan qishloqlarda yashovchi aholi 
oʻrtasida qahraton sovuq kunlarga tayyorgarlik ishlarini ayni 
kunning dolzarb muhokama mavzusiga aylantirdi.

Xususan, kecha ishdan qaytayotib 
yoʻlovchi hamrohlarimizning mavzuga 
doir suhbati eʼtiborimni tortdi: 

— Esingdami, adashmasam 
bundan 30 yillar oldin har bir xonadon 
qish uchun bir moshina koʻmir olardi. 

Qish havosi oʻziyam shunga yarasha 
sovuq boʻlardi-da, — deydi chamasi 
ellik yoshlar atrofidagi ayol sherigiga 
yuzlanib.

VATANGA VA XALQQA SADOQAT 
Keyingi yillarda yangi Oʻzbekistonning yangicha dunyoqarashdagi 
ichki ishlar organlari shakllandi. Tizim xodimlarining maʼnaviy 
qiyofasi ham tubdan oʻzgarib, faoliyat maqsadi inson qadrini 
ulugʻlash tamoyiliga qaratildi. Shu tariqa ichki ishlar organlarining 
jamiyat hayoti va milliy taraqqiyotimizdagi oʻrni sezila boshladi.

Bu qanday 
boshlangan edi?

Avvalo, davlatimiz rahbari fuqarolarni 
oʻzidan bezdirib, zada qilib qoʻygan tizim-
ni xalqchil tuzilmaga aylantirish vazifasi-
ni qoʻydi. Ichki ishlar organlari faoliyatini 
tartibga soladigan qonunchilik bazasi 

mustahkamlandi. 2016-yilda “Ichki ishlar 
organlari toʻgʻrisida”gi qonun qabul qilin-
gani bu boradagi huquqiy-meʼyoriy poy-
devorni yanada mustahkamladi. Bunga 
qadar ichki ishlar organlari tarqoq nor-
mativ-huquqiy hujjatlar asosida faoliyat 
yuritardi.

25-oktabr — O‘zbekiston Respublikasi 
Ichki ishlar organlari xodimlari kuni

AHOLIGA MUNOSIB TURMUSH SHAROITI 
YARATISH — ISLOHOTLARIMIZNING ASOSI

Prezident Shavkat Mirziyoyev 24-oktabr kuni hududlar rivoji, aholi turmushi bilan tanishish 
maqsadida Qashqadaryo viloyatiga keldi. Tashrif davomida sanoat korxonalari, taʼlim va tibbiyot 

muassasalari faoliyati, mahallalar hayoti bilan tanishildi. 

Davlatimiz rahbari butun faoliyati 
davomida har bir soha boʻyicha bevosita 
joylarga chiqib, xalq bilan muloqot qilib, 
aholi hayotidan kelib chiqib ish yuritadi. 
Mamlakatimiz hududlariga tashriflardan 
asosiy maqsad — qishloq aholisining 
turmush darajasini koʻtarish, tumanlarni 
sanoatlashtirish, ish oʻrinlarini koʻpayti
rish, ijtimoiy sharoitlarni yaxshilash. 

Bu jihatlar Qashqadaryo viloyatiga 
tashrifda ham namoyon. Davlatimiz rah-
bari dastlab “Sulton Tex Group” klaste
rining toʻqimachilik korxonasi faoliyati 
bilan tanishdi.

Bu korxona umumiy qiymati 8 million 
200 ming dollarlik loyiha evaziga oʻtgan 
yili ishga tushgan. Zamonaviy texnologi-
ya va uskunalar samarasida yiliga 5 
million dona tikuv-trikotaj mahsulotlari 
tayyorlash quvvati yaratilgan.

Eʼtiborlisi, klaster “yangi mahsulot — 
yangi davlat” prinsipi asosida eksportni 
yoʻlga qoʻygan. Bugungi kunda sifat-
li tovarlar Amerika Qoʻshma Shtatlari, 
Kanada, Polsha, Singapur, Rossiya 
kabi mamlakatlarga toʻliq eksport qilin-
moqda. Daromad, ish unumdorligi ham 
shunga yarasha yuqori. Klasterda paxta 
yetishtirish va ishlab chiqarishning toʻliq 
zanjirida 3 mingga yaqin aholi mehnat 
qilmoqda.

Prezident korxonadagi ish jarayoni 
bilan tanishdi. Bunday loyihalarning 
viloyat iqtisodiyoti va aholi bandligida-
gi ahamiyati haqida fikr bildirildi. Mu-

tasaddilarga bu sohada imkoniyatlar 
toʻliq ishga solinmayotgani koʻrsatib 
oʻtildi.

— Aholi, ayniqsa, qishloq joylardagi 
odamlarga munosib turmush sharoitlari 
yaratish islohotlarimizning asosi boʻlishi 
kerak, — dedi Shavkat Mirziyoyev. 

Maʼlumki, eng koʻp paxta Qashqa-
daryo viloyatida yetishtiriladi. Lekin uni 
qayta ishlash, tayyor mahsulotga aylan-
tirish hajmi kam. Masalan, mato toʻqish 
va boʻyash yoʻlga qoʻyilsa, tumanlarda 
qoʻshimcha 60 ming kishini band qilish 
mumkin.

Shu maqsadda “20 ming tadbirkor 
— 500 ming malakali mutaxassis” das
turi “Sulton styles” korxonasida ham 
tatbiq etilmoqda. Amaliy monomarkaz 
tashkil etilib, ishsiz aholini toʻqimachilik 
kasbiga oʻrgatish yoʻlga qoʻyilmoqda. Bu 
jarayon ikki bosqichli boʻlib, avval xotin-
qizlarga korxonadagi texnologiya va as-
bob-uskunalardan foydalanish, mehnat 
xavfsizligi qoidalari oʻrgatiladi. Keyingi 
bosqichda ular murabbiylarga biriktirilib, 
bevosita ish oʻrinlarida amaliy bilim va 
koʻnikmalarni egallaydi.

Shu yerda davlatimiz rahbariga 
Shahrisabz, Kitob va Qamashi tuman-
larida turizmni rivojlantirish loyihalari 
taqdimot qilindi. Qishloqlarda infratuz-
ilmani yaxshilab, sayyohlik yoʻnalishla
riga kiritib, aholi uchun daromad man-
balarini kengaytirish boʻyicha koʻrsatma-
lar berildi.

Davlatimiz rahbari tashrif chogʻida 
rejadan tashqari tarzda Qarshi tumani 
tibbiyot birlashmasiga bordi.

Uning binosi oʻtgan asrning 60-70 
yillarida qurilgan. Shifoxona 228 be
mor oʻrniga va poliklinika 250 qatnovga 
moʻljallangan. Hozirda tumandagi 243 
ming aholiga xizmat koʻrsatadi. Lekin bu 
yerdagi sharoitlar shuncha qamrov va 
zamon talabiga mos emas. Ayrim jihoz
larni yangilashga zarurat bor.

Prezidentimiz tibbiy boʻlimlar va xo-
nalarga kirib, asl ahvolni koʻzdan ke-
chirdi. Bu yerga kelgan bemorlar bilan 
suhbatlashdi.

— Bugun Qashqadaryoga keli
shimizdan maqsad viloyatning uch 
yarim millionlik aholisi turmush sharoi-
tini yaxshilash, ogʻirini yengil qilish, sa
noat, qishloq xoʻjaligi, ijtimoiy sohalarni 
rivojlantirish. Yoʻldan oʻtib ketayotib, 
shifoxona qanday ekan, deb kirdim. Ho-
latni oʻzim koʻrib, oddiy odamlar bilan 
koʻproq muloqot qilib, qaror qabul qilish 
— mening eng katta maqsad-muddaom. 
Avval ham aytganimdek, taʼlim bilan tib-
biyot sifatli boʻlsa, odamlar rozi boʻla-
di. Koʻp joylarda shifoxonalarni yaxshi 
qildik. Lekin Qarshi tumanidagi sharoit 
menga maʼqul emas. Bugun koʻrgan-
larimdan xulosa qilib, bu yerda yangi 
shifoxona quramiz, — dedi Shavkat 
Mirziyoyev.

Mutasaddilarga boʻlajak majmua oʻrni 
va loyihasi boʻyicha taklif kiritish vazifa-

si qoʻyildi. Kelgusida u eng zamonaviy 
tibbiy uskunalar bilan jihozlanadi va dori 
vositalari bilan bepul taʼminlanadi. Tu-
man tibbiyot birlashmasida ishlaydigan 
bir guruh shifokor va hamshiralar xorijga 
malaka oshirishga yuboriladi. Shu tariqa 
bu maskan boshqa tuman shifoxonalari 
xodimlari uchun oʻquv-amaliyot marka-
ziga aylanadi.

Shuningdek, tashrif chogʻida kadrlar 
salohiyatini va tibbiy xizmatlar sifatini 
oshirish, shifoxona atrofini tartibga kelti-
rish masalalari ham aytib oʻtildi.

Prezident Shavkat Mirziyoyev safar 
dasturida nazarda tutilmagan manzillar 
bilan tanishishda davom etdi. Qarshi 
tumani markazi – Beshkent shahridagi 
12-maktab ham rejalashtirilmagan holda 
borib koʻrildi.

Bu yerda ayni paytda 1 ming 400 
ga yaqin oʻgʻil-qiz oʻqimoqda. Ularga 
yuzdan ortiq malakali pedagog taʼlim 
bermoqda. Maktab oʻtgan yili kapi-
tal taʼmirlangan. Oʻquvchilarga bitta 
kasb-hunar va ikkita xorijiy tilni oʻrgatish 
yoʻlga qoʻyilgan. Kompyuter savodxonli-
gi, tikuvchilik, duradgorlik kabi toʻgarak-
lar bor.

Davlatimiz rahbari sinfxonalarni kirib 
koʻrdi, oʻqituvchi va oʻquvchilar bilan 
suhbatlashdi. Maktab sharoitlari, dars-
liklar sifati bilan qiziqdi.

Ayni kunlarda yurtimizda kuz-qish 
mavsumiga tayyorgarlik va koʻchat 
ekish avjida. Prezidentimiz maktab mi-
solida bu boradagi ishlarni koʻzdan ke-
chirdi. Mutasaddilarga ijtimoiy muassa-
salarni issiqlik bilan taʼminlash, energiya 
tejamkor texnologiyalarni qoʻllash boʻyi
cha koʻrsatmalar berildi. Oʻz navbatida, 
maktablarning qurilish standartlarini 
zamonaviylashtirish, bunda infratuzilma 
bilan taʼminlanganlik, funksionallik va 
energiya samaradorligi bilan bogʻliq bar-
cha mezonlarni nazarda tutish zarurligi 
taʼkidlandi.

“Yashil makon” loyihasi doirasida 
maktablar atrofida koʻchat ekish ishlari-
ga ham eʼtibor qaratildi.

— Maktab bor joyda madaniyat boʻla-
di. Pedagoglar boshqalarga har jihatdan 
oʻrnak. Maktab atrofi obod boʻlib, mav-
sumiy gullar yashnab tursa, yoshlarga 
ham tarbiya, ham daʼvat boʻladi, — dedi 
davlatimiz rahbari.

Prezident Shavkat Mirziyoyev viloyat-
ga tashrifi davomida Qarshi shahridagi 
Oydin mahallasida boʻlib, aholi turmushi, 
hududdagi obodlik va kuz-qish mavsumi
ga tayyorgarlik bilan yaqindan tanishdi.

Bu yerda 11 mingga yaqin aholi ya-
shaydi. Hududda ikkita maktabgacha 
taʼlim tashkiloti, bitta umumtaʼlim mak-
tabi mavjud. Joriy yilda yana uchta koʻp 
qavatli uy foydalanishga topshirildi.

Hurmatli ichki ishlar tizimi xodimlari!
Qadrli ofitser va generallar, serjant va 

safdorlar!
Muhtaram faxriylar!
Avvalo, siz, azizlarni qutlugʻ kasb 

bayramingiz — Oʻzbekiston Respublikasi 
ichki ishlar organlari xodimlari kuni bilan 
chin qalbimdan muborakbod etaman.

Ushbu quvonchli ayyomda sizlarning 
oʻz zimmangizdagi gʻoyat muhim vazi-
falarni masʼuliyat bilan ado etib kelayot-
ganingizni alohida taʼkidlashni istardim.

Soʻnggi yillarda ichki ishlar organlarini 
chinakam xalqchil tuzilmaga aylantirish, 
aholi uchun barcha shahar va qishloqlar-
da xavfsiz yashash va mehnat sharoitini 
yaratish maqsadida keng koʻlamli islohotlar 
amalga oshirilmoqda. Eng quyi boʻgʻindagi 
vaziyat va muammolarni chuqur oʻrganish 
asosida har qaysi mahallani jinoyatdan xoli 
hududga aylantirishga alohida eʼtibor qa-
ratilmoqda.

Shu maqsadda 350 dan ziyod mahal-
lada huquq-tartibot maskanlari tashkil 
etildi, 9,5 mingga yaqin mahallada pro-
filaktika inspektorlari faoliyati yoʻlga qoʻ
yildi.

Ushbu ishlarning mantiqiy davomi si-
fatida joriy yildan boshlab “mahalla yet-
tiligi” tizimi tashkil etildi. Endi profilaktika 
inspektori ana shu tizimning eng faol 
aʼzosiga aylanib, vaziyatni xonadonlar 
kesimida oʻrganadi. Birinchi navbatda, 
huquqbuzarlik sodir etish yoki undan 
jabr koʻrish ehtimoli yuqori boʻlgan fuqa-
rolarni aniqlab, ularning ijtimoiy-maishiy 
muammolarini “mahalla yettiligi” imkoni-
yatlaridan foydalangan holda hal etish 
choralarini koʻradi.

Eng muhimi, joylarda voyaga yetma-
ganlar va yoshlarning huquqiy ongini 
oshirish, ularni sogʻlom turmush tamo
yillari asosida tarbiyalash orqali ijtimoiy 
jihatdan xavfli xatti-harakatlar sodir eti
lishining barvaqt oldini olish boʻyicha 
amaliyot yoʻlga qoʻyiladi.

Biz Yangi Oʻzbekiston sharoitida 
“Barcha islohot va oʻzgarishlar — in-
son qadrini yuksaltirish uchun” de-
gan ezgu tamoyilga sodiq qolgan holda, 
shu yoʻlda boshlagan ishlarimizni yangi 
bosqichga koʻtarishimiz zarur. Bu borada 
oʻtgan davrda jinoyatchilikka qarshi ku-
rashish sohasida yaratilgan mustahkam 
huquqiy bazaga tayanamiz.

Ichki ishlar organlari sohasiga raqamli 
texnologiyalar, xorijiy mamlakatlarning il-
gʻor tajribalariga asoslangan zamonaviy 
ish yuritish vositalari, sunʼiy intellekt 
yordamida faoliyat koʻrsatadigan ax-
borot-maʼlumot tizimlari jadal tatbiq etil
moqda. Jamoat joylarida vaziyatni onlayn 
kuzatish, fuqarolarning murojaatlarini 
masofadan turib qabul qilish, huquqbu-
zarliklarni inson omili ishtirokisiz qayd 
etish amaliyoti bu borada muhim ahami-
yat kasb etmoqda.

Aziz doʻstlar!
Barchamiz yaxshi bilamizki, hamma 

sohalarda boʻlgani kabi ichki ishlar tizimi
da ham yuksak malakali, zamonaviy 
fikrlaydigan, oʻz kasbiga, Vatanimiz va 
xalqimizga sodiq kadrlar islohotlar taqdi-
rini belgilab beradi. Shu maʼnoda, mam-
lakatimiz oʻz taraqqiyotining hal qiluvchi 
bosqichiga koʻtarilayotgan bugungi sha-
roitda har bir xodimdan yetarli bilimga ega 

boʻlish, muloqot va muomala madaniyati-
ni oshirish, har qanday murakkab vazi-
yatda ham toʻgʻri qaror qabul qilib, zim-
masidagi vazifalarni sidqidildan bajarish 
uchun oʻz ustida tinimsiz ishlash talab 
etiladi. Barchamiz uchun xalqimiz hayoti 
eng katta maktab ekanini hech qachon 
unutmaylik. Shu maktabda bilim olib, tob
lanib, el-yurt manfaatlari uchun kurashib 
yashash — bu eng oliy saodatdir.

Shuning uchun joriy yilda qabul qi
lingan “Ichki ishlar organlari xodimlari
ning kasbiy madaniyat va xizmat inti-
zomi kodeksi”da ayni shunday qoida va 
tamoyillar soha xodimlari faoliyatining 
bosh mezoni ekani qatʼiy belgilab qoʻyildi. 
Ishonchim komil, oʻz vazifasini halol va 
vijdonan ado etadigan ichki ishlar organi 
xodimi el-yurt oʻrtasida albatta munosib 
obroʻ-eʼtibor topadi.

Maʼlumki, keyingi yillarda ichki ish-
lar organlari uchun professional kadrlar 
tayyorlash boʻyicha samarali tizim 
yaratildi. Jumladan, boʻlajak xodimlarni 
bolaligidan boshlab vatanparvarlik ruhi-
da, yuqori malakali huquqshunos sifa-
tida tayyorlash amaliyoti yoʻlga qoʻyildi. 
Har bir xodim navbatdagi unvonni olishi 
uchun majburiy tarzda kasbiy malakasini 
oshirishi, rahbarlik lavozimiga tayinlani-
shi uchun Ichki ishlar vazirligi akademi-
yasining boshqaruv magistraturasida 
tahsil olishi belgilangan va bunday tajriba 
oʻz ijobiy samarasini bermoqda.

Hurmatli soha xodimlari!
Ichki ishlar organlari faoliyatini tako-

millashtirish, aholi osoyishtaligini taʼmin-
lashga qaratilgan ishlarimiz bundan bu
yon ham izchil davom ettiriladi.

Xususan, ichki ishlar organlari tomoni-
dan koʻrsatilayotgan davlat xizmatlarining 
80 foizi elektron shaklga oʻtkazilib, tizimda 
byurokratiya va fuqarolarni sarson qilish 
holatlari bartaraf etiladi. Har bir faoliyat 
yoʻnalishi boʻyicha ijtimoiy fikrni oʻrganish 
va jamoatchilik tomonidan monitoring 
qilib borish amaliyotini “mahalla — tuman 
— viloyat — respublika” tamoyili asosida 
tashkil etish choralarini koʻrishimiz lozim.

Muxtasar aytganda, ichki ishlar tizimi
dagi islohotlarimizning amaliy natijasini 
sohaning har bir xodimi, birinchi navbat-
da, xalqimiz oʻz kundalik hayotida sezishi 
shart.

Fursatdan foydalanib, siz, azizlarga oʻz 
burchingizni chuqur anglab, amalga oshi-
rayotgan fidokorona mehnatingiz uchun 
samimiy minnatdorlik bildiraman. Sizlar
ning mashaqqatli va sharafli faoliyatingizni 
munosib ragʻbatlantirish bundan buyon 
ham davlatimiz va jamiyatimizning eʼtibor 
markazida boʻladi.

El-yurtimiz tinchligi va osoyishtaligi 
yoʻlida halok boʻlgan mard va jasur xo
dimlarning xotirasini hurmat bilan yod 
etib, ularning oilalari va farzandlariga 
bayram tabrigimiz hamda ezgu tilaklari
mizni izhor etamiz.

Sizlarni bugungi qutlugʻ bayram bilan 
yana bir bor chin dildan tabriklab, bar
changizga mustahkam sogʻliq, oilaviy 
baxt, masʼuliyatli xizmatingizda yangi 
muvaffaqiyatlar tilayman.

Shavkat MIRZIYOYEV,
O‘zbekiston Respublikasi 

PrezidentiMulohaza

ertaga millatning najotkori bO‘ladi
BUGUN KITOB O‘QIYOTGAN BOLA

Ularga qoʻshilib, men ham qidirish-
ga tushdim. Doʻkon peshtaxtalari ki-
tob bilan toʻla. Baʼzi yozuvchilarning 
bir emas, oʻndan ortiq asari  sotuvga 
qoʻyilgan. Jang oldidan saf tortgan 
askarlarday gʻoz turibdi. Sarguzasht 
kitoblarning son-sanogʻi yoʻq. Tijorat 
sirlari, boy boʻlish, boylik orttirish, uzoq 
umr koʻrish, kasallikdan dori-darmon-
siz qutilish, uyqusizlik, qoʻrqinchli tush 

koʻrish, bepushtlikning davosi va yana 
bir qancha  antiqa mavzularga bagʻish-
langan kitoblar xayolingizni oʻgʻirlaydi. 
Ertak kitoblar yetarli. Nozik oilaviy mu-
nosabatlar deng... Ammo muhtaram 
kitobyozarlar bolalikdan oʻtib, katta ha-
yot ostonasiga yaqinlashib kelayotgan 
oʻsmirlarni unutgan chogʻi.  

Poytaxtimizdagi kitob doʻkonlaridan birida koʻp kitoblarni varaqlashsa 
ham, izlayotganlarini topolmayotgan yosh ota-onaga koʻzim tushdi. 
Oldilariga yaqinroq keldim, gap-soʻzlari qulogʻimga chalindi. Ular 
farzandlari uchun kitob qidirayotgan ekan. Oʻgʻillari oʻn toʻrtga 
toʻlibdi. “Ertak kitoblarni koʻp oʻqidi, endi ularga qiziqishi qolmadi. 
Shu yoshli bolalarga mos kitoblar bormikin”, deydi ota.



—  Oʻn yillarcha oldin boshqa hudud-
lardan minglab tup igna bargli va boshqa 
manzarali daraxt koʻchatlari olib kelinib, 
Nukus shahri koʻchalariga ekilgan edi. Af-
suski, ushbu koʻchatlarning juda kam qismi-
gina unib ketdi, — deydi nukuslik Azat ogʻa 
Niyetullayev. — Shuning uchun keyingi yil-
larda yoʻl boʻyiga manzarali daraxt koʻchat-
lari ekilayotganida, toʻgʻrisi, biz ularning 
oʻsib ketishiga shubha qilgan edik. Ammo 
eski ariqlar qayta tiklanib, oqar suv keldi, 
koʻchatlar doimiy parvarish qilindi. Koʻka
rishiga shubha bilan qaralgan koʻchatlar ho-
zir besh-olti metr boʻy choʻzib, soya-salqin 
manzilga aylandi. Uyim shu yerga yaqin. 
Deyarli har kuni sayr qilaman, daraxtlarni 
parvarish qilayotganlar bilan suhbatlasha-
man. Bir kuni ulardan ushbu koʻchatlarning 
deyarli barchasi koʻkarib ketganining saba-
bini soʻradim. Ularning aytishicha, koʻchat-
lar tuproq va iqlim sharoitga mos boʻlgani, 
Nukusning oʻzida yetishtirilgani va sugʻorish 
tarmoqlarining tiklangani sababli koʻkargan. 
Bugun shahrimizning qaysi manziliga bor-
mang, yashillikni, barq urib oʻsayotgan da-
raxtlarni koʻrib koʻzingiz quvonadi.

Nukus shahri hududida 318 kilometr irri-
gatsiya tarmoqlari mavjud boʻlib, ular orqali 
“Yashil makon” loyihasi doirasida ekilgan 
daraxtlar, gullar va yashil maydonlar sugʻo-
riladi.

— Shahar atrofidagi maydonlarni sugʻo
rishda jami 38 ta nasos agregatidan foyda-
lanamiz, — deydi Nukus shahri obodon-
lashtirish boshqarmasi muhandisi Bahodir 
Eshmuratov. — Agregatlar asosan, sha-
harni kesib oʻtgan “Doʻstlik” va “Enasoy” 
kanallariga oʻrnatilgan.

Yashil maydonlarni barpo qilish, ekilgan 
koʻchatlarning oʻsib, tomir otib ketishida suv 
taʼminoti muhim rol oʻynaydi. “Obod mahal-
la” dasturi asosida “Yakka terak” mahalla 
fuqarolar yigʻini hududida yangidan 1,9 ki-
lomert uzunlikda suv tarmogʻi qurish belgi-
lanib, hozirda bu ishlar 80 foizga bajarilgan. 
Shu bilan birga, Qutlugʻ makon mahallasi 
hududida 3,1 kilometr irrigatsiya tarmogʻini 
qurish ishlari amalga oshirilmoqda.

Bundan tashqari, 7 ta turli quvvatdagi 
elektr nasos agregati xarid qilinib, shahar
ning Oydin yoʻl, Qumbiz ovul, Doʻstlik gu-
zari, Boʻz ovul, Qoʻsh buloq, Toshloq ma-
hallalari hududidagi eski nasoslar oʻrniga 
oʻrnatildi. Shahardagi sugʻorish tarmoqla-
rining taʼmirlanishi natijasida hududda suv 
taʼminoti yaxshilandi.

Soʻnggi yillarda iqlimning global oʻzga
rishi, aholi sonining va iqtisodiyot tarmoqla-
rining oʻsishi hamda suvga boʻlgan talabi 
oshib borishi natijasida obihayot taqchilligi 
kuchayib bormoqda. Shu tufayli suv resurs-
larini samarali boshqarish, isteʼmolchilar 
oʻrtasida adolatli grafik asosida taqsimla
nishini yoʻlga qoʻyish, suv tejovchi tex-
nologiyalarni joriy etish dolzarb masalalar-
dan biri hisoblanadi.

Bugungi kunda mamlakatimizdagi 70 
foizdan ziyod ekin maydonlari eski usulda 
sugʻoriladi. Prezidentimiz taʼbiri bilan ayt-
ganda, bunday sugʻorish tizimi “yerga nis-
batan ham, suvga nisbatan ham vahshiy-
lik”, desak xato boʻlmaydi. Buni odamlar 
ongiga, madaniyatimizga singdirishimiz 
oʻta muhim masala.

Davlatimiz rahbarining saylovoldi dastu-
rida suv resurslarini tejash va atrof-muhitni 

muhofaza qilishga alohida eʼtibor qarati
lib, 2030-yilga qadar mamlakatimizdagi 
sugʻorma dehqonchilik qilinadigan barcha 
ekin maydonlarini toʻliq suv tejaydigan 
texnologiyalarga oʻtkazish, sohaga bozor 
mexanizmlarini keng tatbiq etish, suv te-
jaydigan texnologiyalarni joriy etgan fermer 
va dehqonlar uchun ragʻbatlantirish mexa
nizmlarini yanada koʻpaytirish choralari 
koʻrilishi belgilangan edi.

Qoraqalpogʻiston Respublikasida 
2024-yil hosili uchun jami 50 ming gektar 
maydonga gʻalla ekish rejalashtirilgan boʻl-
sa, dastlabki hisob-kitoblarga koʻra, may-
donlarda ekish oldi shoʻr yuvish ishlariga 
450 million kub metr va ekishdan keyingi 
kuzgi, bahorgi va yozgi sugʻorish ishlariga 
357,14 million kub metr, jami 807,14 million 
kub metr suv sarflanishi kutilmoqda.

Maʼlumki, 2019-yildan boshlab respub
likamizda suvni tejaydigan texnologiyalarni 
joriy etishni davlat tomonidan qoʻllab-quv-
vatlash boʻyicha yangi tizim — subsidiya 
ajratish mexanizmi yoʻlga qoʻyilgan edi. 
2022-yildan esa suv tejovchi texnologiyalar-
ni joriy qilgan qishloq xoʻjaligi ishlab chiqa-
ruvchilariga subsidiya ajratish tizimi raqam-
lashtirildi. Bu borada belgilangan imtiyozlar 
kelgusida suv tejovchi texnologiyalar joriy 
qilingan maydonlar koʻlamini sezilarli dara-
jada oshishiga zamin yaratmoqda.

Bugungi kunda mamlakatimizda suvni 
tejaydigan sugʻorish texnologiyalarining 
uskunalari va butlovchi qismlarini ishlab 

chiqaruvchi korxonalar soni 50 dan ortiqni 
tashkil etib, mazkur texnologiyalarni ma-
halliylashtirish 80 foizga yetkazildi. Natijada 
mahsulot tannarxi arzonlashdi, chet el val
yutasi iqtisod qilinmoqda. Shu bilan birga, 
uskunalarni qoʻshni respublikalarga eksport 
qilish imkoniyati yaratildi.

Suvni tejash masalasida koʻproq targʻi-
bot va tashviqot ishlarini olib borishga 
toʻgʻri kelmoqda. Yaqinda Chimboy tumani 
“Tazgʻara” ovul fuqarolar yigʻini hududidagi 
“Rayma” fermer xoʻjaligi dalasida suv tejov-
chi texnologiyalarni joriy qilish va bu borada 
qabul qilingan qarorlarning mazmun-mohi-
yatini keng tushuntirish, suv resurslaridan 
samarali foydalanish, irrigatsiya tizimidagi 
maxsus xizmat faoliyatini takomillashtirish 
yuzasidan koʻrgazmali seminar oʻtkazildi.

Tadbirda Prezidentimizning 2022-yil 
1-martdagi “Quyi boʻgʻinda suv resurslarini 
boshqarishni takomillashtirish hamda suv 
isteʼmolchilari orasidagi munosabatlarni 
tartibga solish chora-tadbirlari toʻgʻrisida”gi 
va 2023-yil 1-apreldagi “Suv resurslaridan 
foydalanish samaradorligini oshirish boʻyi
cha kechiktirib boʻlmaydigan chora-tad-
birlar toʻgʻrisida”gi qarorlarining maz-
mun-mohiyati keng tushuntirildi.

Suv tejovchi texnologiyalarni joriy qi
lish ishlariga fermer ayollar ham keng jalb 
qilinmoqda. Chunki bu borada ayol fermer-
lar uchun alohida tanlovlar, grant loyihalari 
mavjud. Ayol fermerlarimiz ana shu loyi
halarda ishtirok etsalar, davlat tomonidan 

ajratilgan subsidiyalarga qoʻshimcha suv 
tejovchi texnologiyalarga sarflangan xara-
jatlarni qoplash uchun yana imtiyozlarga 
ega boʻlishlari mumkin. Buning uchun esa 
suv tejovchi texnologiyalarni joriy qilishda 
ayol fermerlar faollik koʻrsatishlari zarur, 
albatta.

Kegeyli tumanining “Oqtepa” ovul fuqa-
rolar yigʻini hududida joylashgan M.Mirza-
yev nomidagi bogʻdorchilik va uzumchilik 
ilmiy-tadqiqot institutining tajriba maydoni-
da bogʻdorchilik va boshqa qishloq xoʻjaligi 
mahsulotlarini yetishtirishda suv tejovchi 
texnologiyalarni joriy qilish, suv resurslari-
dan samarali foydalanishga alohida eʼtibor 
qaratilmoqda.

— Suv resurslaridan samarali foydala-
nish va suv tejovchi texnologiyalarni joriy 
qilishga oid qarorlar talablarini bajarishda 
Kegeyli tumanida ayni kunlarda gʻalla ekish-
ga tayyorlanayotgan maydonlarni 100 foiz 
lazer qurilmasi yordamida tekislash zarur, 
— deydi Qoraqalpogʻiston Respublikasi na-
sos stansiyalari va energetika boshqarmasi 
boshligʻi Kenes Saribayev. — Lekin barcha 
suv isteʼmolchilar ham mavjud suv tejovchi 
texnologiyalar va resurslardan oqilona foy-
dalanishga yetarlicha eʼtibor qaratmayapti.

Soʻnggi yillarda respublikada kuzati-
layotgan suv tanqisligi sababli shimoliy 
tumanlarning koʻplab aholi punktlariga suv 
yetkazish katta muammoga aylangan. Yil 
boshidan mazkur masalaga hukumat da-
rajasida eʼtibor qaratilib, ogʻir hududlar 
roʻyxati shakllantirildi. Bahorgi shoʻr yuvish 
davridan boshlab suv xoʻjaligining barcha 
boʻgʻindagi hamda boshqa mutasaddi tash-
kilotlar bilan birgalikda mazkur hududlarga 
suv yetkazishga kirishildi.

Natijada bir necha yillar davomida suv 
bormagan qirqdan ortiq hududlarda shoʻr 
yuvish tadbirini oʻz muddatlarida oʻtkazish 
va aholi tomorqa maydonlarini sugʻorish 
imkoniyati yaratildi. Yerlari sugʻorilgan deh-
qonlarning bahorda ekilgan sabzavot-poliz 
mahsulotlari bugungi kunda nafaqat ma-
halliy bozorda sotilmoqda, balki boshqa 

viloyatlarning bozorlariga va hatto xorijga 
ham eksport qilinmoqda.

Nukus tumanining Shortanbay hududi
dagi “Don va sholi ilmiy ishlab chiqarish bir-
lashmasi” xoʻjaligida ham suv resurslaridan 
samarali foydalanish, suv tejovchi tex-
nologiyalarni joriy qilish va bu borada qabul 
qilingan qarorlarning mazmun-mohiyatini 
keng tushuntirish yuzasidan koʻrgazmali 
seminar tashkil etildi.

— Ayni kunlarda oʻtgan yili suvni tejay-
digan texnologiyalarni joriy qilgan hamda 
subsidiya mablagʻlarining 50 foizini olgan 
qishloq xoʻjaligi ishlab chiqaruvchilari-
ga mazkur texnologiyalarni ishlatilishiga 
qarab belgilangan subsidiya miqdori
ning qolgan 50 foizi tuman ishchi guruhi 
xulosasi asosida ajratilmoqda, — deydi 
Qoraqalpogʻiston Suv xoʻjaligi vazirli
gining bosh mutaxassisi Abu Qidirba-
yev. — Bugungi kunda tuman irrigatsiya 
boʻlimlari tarkibidagi suv xoʻjaligi maxsus 
xizmatlari tomonidan 2023-yil uchun jami 
26,9 milliard soʻmlik biznes rejalar ishlab 
chiqilgan va yanvar-iyul oylarida jami 8,7 
milliard soʻmlik xizmat koʻrsatildi. Suv 
isteʼmolchilari tomonidan 4,11 milliard 
soʻm maxsus xizmat hisob raqamlariga 
toʻlab berilgan.

Suv tanqisligi sabab hududda tejam-
korlikni yoʻlga quyish, shu asnoda kam 
xarajat, moʻl daromad olish imkoniyati 
ham yaratilmoqda. Bir tomondan suv te-
jalsa, ikkinchi tomondan suvni tejaydigan 
texnologiyalarni joriy qilish orqali mintaqa-
da kuzatilayotgan suv tanqisligining salbiy 
taʼsirini yumshatish, shuningdek, qishloq 
xoʻjaligi ekinlarini yetishtirishda suv resurs-
laridan samarali foydalanishga alohida eʼti-
bor qaratilmoqda. Suvdan samarali foyda
lanish, qurgʻoqchilik oqibatlarini yumshatish 
va iqlim oʻzgarishiga moslashish boʻyicha 
innovatsion texnologiyalarni joriy etish ish-
lari davom ettirilmoqda.

Minajatdin QUTLIMURATOV,
“Yangi O‘zbekiston” muxbiri

suvni tejash –
Agrotarmoq

Boshlanishi 1-betda

AHOLIGA MUNOSIB TURMUSH SHAROITI YARATISH — 
ISLOHOTLARIMIZNING ASOSI

Mahallada xizmat koʻrsatish sohasi, ti-
kuvchilik va hunarmandchilik yaxshi rivoj
langan. Xususan, yigirmaga yaqin savdo 
doʻkoni, sartaroshxona, umumiy ovqatla-
nish shoxobchasi va boshqa turdagi tad-
birkorlik subyektlari faoliyat yuritmoqda. 
Ularda mahalliy aholi, xususan, yoshlar 
ish bilan band.

Joriy yilda mahalladagi ikki yuz 
nafardan ortiq ishsiz aholi doimiy va 

mavsumiy ishlarga joylashtirildi. Yana 
qariyb shuncha fuqaro “Ishga mar-
hamat” monomarkazlari va boshqa 
nodavlat taʼlim muassasalari orqali 
oʻqitildi. Ularning 191 nafari oʻzini oʻzi 
band qilgan shaxs sifatida ish bosh-
lagan.

Mahalla faollari Prezidentga hudud-
dagi oʻzgarishlar, odamlar hayoti haqi-
da soʻzlab berdi. Bu yerdagi koʻp qa-
vatli uylarda ilgari toʻrtta ogʻir toifadagi 
shirkat boʻlgan. Kommunal xizmatlarda 

muammolar koʻp edi. “Oydin boshqaruv 
servis kompaniyasi” tashkil etilib, xiz
mat sifati yaxshilandi.

Kuz-qish mavsumi oldidan koʻp qavatli 
uylarda zarur choralar koʻrildi. Xususan, 
oʻnta uyning tomi, yuzdan ortiq yoʻlaklar 
taʼmirlandi, issiqlik quvurlari izolyatsiya 
qilindi.

Hudud koʻkalamzorlashtirilgan. “Yashil 
makon” loyihasi doirasida olti ming tup-
dan ortiq mevali va manzarali koʻchatlar 
oʻtqazilgan. Koʻchalar asfaltlangan, yorit-

gichlar oʻrnatilgan. Ikki kilometrlik piyoda-
lar yoʻlakchasi tashkil etilgan.

Qarshi shahri masʼullari, mahalla 
“yettiligi” hududda amalga oshirilayot-
gan ishlar haqida axborot berdi.

Maʼlumki, yurtimizda barcha ijtimoiy 
chora-tadbirlar mahallalarda, xalq bilan 
birgalikda tashkil qilinmoqda. Bu tizim 
bosqichma-bosqich rivojlantirilib, endi 
yanada keng vakolat va imkoniyatlar beril
moqda. Mahalla raisi, hokim yordamchisi, 
xotin-qizlar faoli, yoshlar yetakchisi ham-
da profilaktika inspektoridan iborat tizim-
ga soliqchi va ijtimoiy xizmat xodimi ham 
qoʻshilib, “mahalla yettiligi” joriy etilmoqda. 
Kelgusi yildan “Mahalla byudjeti” tizimi toʻliq 
joriy qilinadi. Bu — har bir mahallaning 100 
million soʻmgacha mablagʻi boʻladi, degani. 
Shuningdek, amaldagi uchta platforma — 
“Onlayn mahalla”, “Xotin-qizlar”, “Yoshlar 
portali” oʻzaro integratsiya qilinib, yagona 
tizimda mujassamlashtiriladi.

Prezidentimiz mazkur tizimni samarali 
ishlatish, bunday keng vakolat va mab-
lagʻlardan foydalanib, mahalladagi dol-
zarb muammolarni hal qilish zarurligini 
taʼkidladi. Aholini tadbirkorlikka, xotin-qiz
larni kasb-hunarlarga jalb etib, daromadi-
ni oshirish, yoshlar uchun madaniy tad-
birlar, musobaqalar tashkil etish muhim-
ligi qayd etildi.

Davlatimiz rahbari mahalladagi 11-
uyda yashovchi Dilshod Nabiyev xo-
nadonida mehmon boʻldi. Oila boshligʻi 
xususiy tadbirkor. Turmush oʻrtogʻi Hur-
riyatxon bilan ikki farzandni voyaga yet
kazmoqda. Ular tadbirkorlik faoliyati, bo-
lalarga berilayotgan eʼtibor va imkoniyat-
lar haqida soʻzlab berdi.

Prezident mahallaning yangi mar
kazi — mahalla guzari, xizmat koʻrsatish 
shoxobchalarini koʻzdan kechirdi. Shu 
yerda nuroniylar bilan muloqot boʻldi.

Qarshi shahrida Respublika ixtisos
lashtirilgan Ona va bola salomatligi ilmiy-
amaliy tibbiyot markazining hududiy filiali 
barpo etildi. Prezident tashrif chogʻida 
ushbu muassasani borib koʻrdi.

Joriy yil 8-sentabrda davlatimiz rah-
barining “Onalar va bolalar salomatligini 
muhofaza qilish, aholining reproduktiv sa-
lomatligini mustahkamlash chora-tadbir-
lari toʻgʻrisida”gi qarori qabul qilindi. Unga 
muvofiq, Respublika ixtisoslashtirilgan 
akusherlik va ginekologiya ilmiy-amaliy 
tibbiyot markazi, Respublika aholi repro-
duktiv salomatligi markazi, Respublika 
Ona va bola skrining markazi negizida 
Respublika ixtisoslashtirilgan ona va bola 
salomatligi ilmiy-amaliy tibbiyot markazi-
ga aylantirilmoqda. Shuningdek, qarorda 
mazkur markazning 14 ta hududiy filiallari 
tashkil etilishi belgilangan.

Ushbu muassasa hamma talablar-
ga javob beradigan dastlabki shunday 
markazlardan biri.

Qariyb toʻrt gektarlik hududda toʻrt 
qavatli zamonaviy binolar barpo etilgan. 
Barcha boʻlimlar eng soʻnggi rusumdagi 
ilgʻor texnika va uskunalar bilan jihoz
langan. Yurtimizda viloyatlar miqyosida 
hali bunday ulkan va zamonaviy tibbiyot 
markazi yoʻq, deyish mumkin.

Bu yerda 200 oʻrinli viloyat perinatal 
markazi, 200 oʻrinli shahar tugʻuruq
xonasi, 50 qatnovli skrining markazi va 

50 qatnovli reproduktiv markaz yagona 
majmuada jamlandi. Tugʻish yoshida-
gi hamda homilador ayollarga tugʻuruq 
va tugʻuruqdan keyingi davrlarda bitta 
markazda ixtisoslashgan tibbiy xizmat 
koʻrsatish imkoni yaratildi. Markaz ishga 
tushgach, bu yerda bir yarim ming nafar 
tibbiyot xodimi faoliyat olib boradi.

Davlatimiz rahbari markazdagi sharoit 
va qulayliklar bilan tanishdi. Germaniya, 
Belarus va boshqa mamlakatlar bilan 
hamkorlik doirasida shifokorlarning mala
kasini oshirish, markazda profilaktika va 
davolashning ilgʻor uslublarini joriy etish 
boʻyicha koʻrsatmalar berdi.

Kelgusida bu yerda yiliga 8 ming na-
fardan ziyod patologik tugʻuruqlarni qabul 
qilish imkoni yaratiladi. Bu koʻplab onalar 
hayotini saqlashda muhim.

Markazda, shuningdek, kaminvaziv 
va laparoskopik amaliyot turlari 42 taga 
yetkaziladi. Tubektomiya, kistoektomi-
ya, miomoektomiya va ventrofiksatsiya 
amaliyotlari yoʻlga qoʻyiladi. Oʻsmir qiz
lar, ayollarning reproduktiv salomatligini 
muhofaza qilish, sogʻlom onalikka tayyor-
lashdan boshlab, homiladorlikda antena-
tal parvarish, skrining, tugʻuruq hamda 
keyingi ona va bola parvarishi jarayonlari 
bir joyning oʻzida tashkil etiladi.

Markaz 860 dan ortiq mahalla doyalari 
bilan muntazam aloqada boʻladi. Yagona 
elektron baza orqali viloyatning barcha 
hududlaridagi homiladorlar va tugʻish 
yoshidagi ayollar qamrab olinadi. Oʻn 
yettita markaziy koʻp tarmoqli poliklinika 
tarkibidagi ayollar maslahatxonasi va oʻn 
sakkizta tugʻruq majmuasi bilan aloqa oʻr-
natiladi.

Bu orqali markaz xavf omillari aniqlan-
gan ayollarni tibbiy tekshiruvdan oʻt-
kazadi, ularni davolaydi hamda zarur 
hollarda respublika darajasidagi tibbiyot 
muassasalariga yoʻnaltiradi. Nikohlanuv
chilar, homilador va tugʻish yoshidagi 

ayollar hamda chaqaloqlarni molekulyar 
tibbiy-genetik tekshiruvlardan oʻtkazadi. 
Irsiy kasalliklar aniqlangan bolalarni max-
sus dori vositalari va oziq-ovqat mahsu-
lotlari bilan taʼminlaydi.

Ayni kunlarda yurtimizning barcha 
hududlarida kuz-qish mavsumiga tayyor-
garlik ishlari ketmoqda. Kommunal tar-
moqlar qayta koʻrib chiqilib, issiqlik kor
xonalari modernizatsiya qilinmoqda. 

Prezident Shavkat Mirziyoyev Qash-
qadaryoga tashrifi davomida viloyat “Is-
siqlik manbai” davlat unitar korxonasining 
Qarshi shahrida yangidan bunyod etilgan 
markaziy qozonxonasini borib koʻrdi.

Ushbu majmua 12 Gkal quvvatga ega. 
Bu yerga Turkiyadan keltirilgan 14 MVt-
li uchta qozon oʻrnatildi. Buning evaziga 
yiliga 1,7 million kub metr tabiiy gazni iqti-
sod qilish imkoniyati yaratildi.

Markaz qurilishi jarayonida hududga 
olti kilometr qoplamali quvur tortildi. Issiq-
lik tarmoqlari yopiq tizimga oʻtkazildi va 
yoʻqotishlardan himoya qilindi.

Ushbu majmuaning foydalanishga 
topshirilishi 38 ta koʻp qavatli uydagi bir 
yarim mingdan ziyod xonadon hamda 
uchta ijtimoiy obyektni issiq suv va issiq-
lik bilan taʼminlaydi.

Davlatimiz rahbari mutasaddilarga 
qishga tayyorgarlik ishlarini sifatli bajarib, 
energiya va issiqlik taʼminotini barqaror 
qilish, energiya tejamkorlik madaniyatini 
oshirish boʻyicha koʻrsatmalar berdi.

Shavkat Mirziyoyev ushbu majmua 
joylashgan Navo mahallasini ham 
koʻzdan kechirib oʻtdi.

Oʻzbekiston Prezidentining Qash
qadaryo viloyatiga tashrifi davom 
etmoqda.

Ziyodulla JONIBEKOV,
Ikrom AVVALBOYEV,

Oʻlmas BAROTOV,
OʻzA muxbirlari

Joriy yil 8-sentabrda davlatimiz rahbarining “Onalar 
va bolalar salomatligini muhofaza qilish, aholining 
reproduktiv salomatligini mustahkamlash chora-
tadbirlari toʻgʻrisida”gi qarori qabul qilindi. Unga 
muvofiq, Respublika ixtisoslashtirilgan akusherlik 
va ginekologiya ilmiy-amaliy tibbiyot markazi, 
Respublika aholi reproduktiv salomatligi markazi, 
Respublika Ona va bola skrining markazi negizida 
Respublika ixtisoslashtirilgan ona va bola salomatligi 
ilmiy-amaliy tibbiyot markaziga aylantirilmoqda. 
Shuningdek, qarorda mazkur markazning 14 ta hududiy 
filiallari tashkil etilishi belgilangan.

Mamlakatimizda ham bu yoʻnalishda-
gi ishlar qamrovi kengaydi. Atrof-muhit-
ni muhofaza qilish va ekologik vaziyatni 
sogʻlomlashtirishga qaratilgan qator qonun-
lar, qonunosti hujjatlari, davlat dasturlari qa-
bul qilindi. Ularning ijrosi boʻyicha olib bo-
rilayotgan ishlarga jamoatchilik ham keng 
jalb etilmoqda. 

Aytish joizki, hudud tanlamas, chegara 
bilmas ekologik muammolarni bir mamlakat 
yoki mintaqa miqyosida hal etish mushkul. 
Bunday global masalalarga yechim topish-
da xalqaro hamkorlikning oʻrni beqiyos. 
Shu bois, davlatimiz rahbari jahonning nu-
fuzli minbarlarida atrof-muhitni muhofaza 
qilish, tabiiy resurslardan oqilona foydala
nish, ekologik muammolarni bartaraf etish-
ga yoʻnaltirilgan muhim tashabbuslarni il-
gari surmoqda va ushbu konstruktiv takliflar 

Prezidentimizning 2017-yil 10-aprelda-
gi “Ichki ishlar organlarining faoliyati sa-
maradorligini tubdan oshirish, jamoat tar-
tibini, fuqarolar huquqlari, erkinliklari va 
qonuniy manfaatlarini ishonchli himoya 
qilishni taʼminlashda ularning masʼuliyatini 
kuchaytirish chora-tadbirlari toʻgʻrisida”gi 
farmonida ichki ishlar organlarini aholiga 
oʻz vaqtida va sifatli yordam koʻrsatadigan, 
har bir xodimi xalq manfaatlariga xizmat 
qilishni oʻz xizmat burchi deb biladigan, ij-
timoiy yoʻnaltirilgan professional tuzilmaga 
aylantirish maqsadi ilgari surildi.

Shuningdek, ichki ishlar organlari oldi
ga xalqni rozi qilish, fuqarolar ichki ishlar 
organining har bir xodimida oʻz himoyachi
sini koʻrishi kerakligi boʻyicha aniq vazifalar 
qoʻyildi.

Shundan soʻng ichki ishlar organlari 
saflari tubdan isloh qilindi. Tizimdagi har 
qanday salbiy holatlarning oldini olish va 
bunday illatlarning ildizini quritishga hamda 
xodimlarning maʼnaviy-axloqiy fazilatlarini 
kamol toptirishga kirishildi.

Bugun ichki ishlar organining har bir 
xodimiga kuch va imkoniyati, qobiliyat va 
salohiyatini roʻyobga chiqarishi uchun zarur 
sharoit va imkoniyat yaratib berilmoqda. 
Xodimlarning munosib turmush sharoiti va 
farovonligini taʼminlashga qaratilgan ijtimoiy 
himoya masalasi mutlaqo yangi bosqichga 
koʻtarildi.

“Yangi Oʻzbekiston — inson qadri ustu-
vor boʻlgan jamiyat va xalqparvar davlat” 
ezgu gʻoyasida milliy taraqqiyotimizning 
muhim boʻgʻini — insonlarning tinch ya-
shash huquqi, qadr-qimmatini himoya 
qilish va emin-erkin munosib hayot ke-
chirishini taʼminlash maqsadi mujassam. 
Shu oʻrinda ichki ishlar tizimining dav-
lat boshqaruvi va fuqarolar xavfsizligini 
taʼminlovchi organ sifatidagi oʻrni va roli 
har qachongidan-da muhim ahamiyat 
kasb etadi. Bu jarayonda ijtimoiy davlat 
tamoyili insonparvar va adolatli konsepsi-
yaga asoslanadi.

Bugungi kunda ichki ishlar organlari 
faoliyati huquqiy davlatni shakllantirish, ji-
noyatchilikka, korrupsiyaga qarshi kurash 
boʻyicha qatʼiy tadbirlar koʻrish bilan ham 
samaradorlik kasb etmoqda. Jumladan, 
inson, uning hayoti, erkinligi, shaʼni, qadr- 
qimmati va boshqa daxlsiz huquqlarini 
taʼminlash maqsadida, birinchidan, tinchlik 
va osoyishtalikni, jamoat tartibi va fuqarolar 
xavfsizligini, barqaror taraqqiyotni kafolat-
lash, ikkinchidan, ichki ishlar organlarining 
asosiy vazifalari, faoliyati yoʻnalishlari va 
prinsiplari hamda huquqiy maqomini aniq 
belgilash, uchinchidan, faoliyatini yanada 
demokratlashtirish, ochiqlik va shaffoflikni 
mustahkamlash, toʻrtinchidan, tizimga 
zamonaviy texnologiyalarni joriy etish va 
sohada boshqaruvni takomillashtirish, 
beshinchidan, davlat organlari va fuqarolik 
jamiyati institutlari bilan samarali hamkorlik-
ka asosiy eʼtibor qaratilmoqda. 

Pirovardida, ichki ishlar organlarining ish 
uslubi va mazmun-mohiyati tubdan oʻzgar-
di, yaʼni nazoratchi, jazolovchi organdan 
qonun ustuvorligini taʼminlaydigan, xalq 
manfaatlariga xizmat qiladigan tuzilmaga 

aylandi. Bugungi kunda ichki ishlar organ-
larining xizmat faoliyati mutlaqo yangicha 
mexanizmlar, xalqchil model asosida tash-
kil etilmoqda.

Soʻnggi yillarda tizim faoliyati tubdan ta-
komillashtirilib, markaziy apparatdagi shax-
siy tarkibning 85 foizi bevosita aholi ya-
shash punktlariga, quyi tizimlarga tushirildi. 
Ichki ishlar organlarini xalqqa yanada ya-
qinlashtirish, murojaatlarni tunu kun qabul 
qilish, mavjud muammolarni joyida, uy-
ma-uy yurib va oʻz vaqtida hal etish maqsa-
dida mutlaqo yangi tizim yoʻlga qoʻyildi. Shu 
tariqa xalq xizmatida boʻlish gʻoyasi amalda 
taʼminlanmoqda.

Keyingi yillarda dunyoda yangi Oʻzbekis
tonga nisbatan ishonch ruhi va biz bilan 
hamkorlikka intilish maqsadi kuchaydi. 
Bunda, albatta, mamlakatimizda fuqarolar 
huquqlari taʼminlanayotgani, inson qad
ri har narsadan ustun qoʻyilgani muhim 
ahamiyatga ega. Shu bois, ichki ishlar or-
ganlari tizimi ham yangilanib, takomillashib 
borishi davr talabi sifatida boʻy koʻrsatadi. 
Bu yoʻlda yurtimiz boʻylab xavfsiz sharoit 
yaratish, tinchlik va osoyishtalikka qarshi 
tahdidlarga toʻliq barham berish maqsadida 
ishlab chiqilgan Oʻzbekiston Respublikasi-
ning jamoat xavfsizligi konsepsiyasi ham-
da 2022-2025-yillarda jamoat xavfsizligini 
taʼminlash tizimini rivojlantirish strategiyasi 
izchil amalga oshirilayotir.

Ichki ishlar organlarining mahallalarda 
jamoat tartibini saqlash, fuqarolar xavfsiz
ligini taʼminlash, huquqbuzarliklar profilak-
tikasi va jinoyatchilikka qarshi kurashish 
uchun tashkil etilgan quyi boʻgʻinini rivojlan-
tirish va mustahkamlash boʻyicha salmoqli 
ishlar qilindi. Profilaktika inspektori ichki 
ishlar organlarining mahalladagi emas, ak-
sincha, mahallaning ichki ishlar organlari
dagi vakiliga aylandi.

Tizimli chora-tadbirlar natijasida jinoyat-
lar va boshqa huquqbuzarliklarning ol
dini olish va profilaktikasi, jamoat tartibini 
saqlash hamda aholi xavfsizligini taʼmin-

lash, fuqarolarning huquqlari, erkinliklari va 
qonuniy manfaatlarini himoya qilish borasi-
da muayyan natijalarga erishildi. 

Tizimda kadrlar tayyorlash masalasi 
ham alohida eʼtiborda. Keyingi yillar-
da Ichki ishlar vazirligining taʼlim tizimi 
ichki ishlar organlarining professional 
malakali kadrlar korpusini taʼminlashga 
qaratilmoqda.

Bugungi davr har jihatdan sodiq, halol, 
vatanparvar, fidoyi, mard va jasur, mus-
tahkam irodali, faol fuqarolik pozitsiyasiga 
ega, xalq manfaatlarini har narsadan ustun 
qoʻyadigan xodimlarga ehtiyoj sezmoqda. 
Chunki islohotlarning muvaffaqiyati kadrlar 
malakasi, tashkilotchilik qobiliyati, yangi davr 
talablarini nechogʻliq oʻzlashtirgani, jonku-
yarligi, halol va pokligi, qolaversa, vatanpar-
varligiga bogʻliq.

Prezidentimizning 2021-yil 15-apreldagi 
qarori bilan ichki ishlar organlari uchun mu-
taxassislar tayyorlashning mutlaqo yangi 
tizimini joriy etish, xodimlarning malakasiga 
qarab xizmat boʻyicha oʻsishini taʼminlash, 

shuningdek, kuch va vositalarni samarali 
boshqarishda rahbar kadrlarning intellek
tual, kasbiy salohiyatini yanada oshirishga 
yoʻnaltirilgan qator ustuvor vazifalar ijroga 
qaratildi.

Tabiiyki, bu borada IIV akademiyasida 
ham ichki ishlar organlari uchun profes-
sional kadrlar tayyorlashning sifat jihatidan 
yangi tizimini joriy etish boʻyicha muhim 
oʻzgarishlar amalga oshirildi. 

Jumladan, 2021/2022-oʻquv yilidan 
boshlab jahon standartlariga mos keladi-
gan bakalavriat va magistraturani oʻz ichiga 
oluvchi ikki bosqichli oliy taʼlim tizimi, oʻquv 
jarayoniga nazariya bilan amaliyot uygʻun-
ligini taʼminlashga xizmat qiluvchi yangi 
taʼlim mexanizmlari tatbiq etildi. 

Davlat boshqaruvi sohasida ichki ishlar 
organlari roli va mavqeini koʻtarish, aholi 
va keng jamoatchilik bilan aloqasini mus-
tahkamlashda rahbarning professionalligi, 
strategik tafakkuri muhim rol oʻynaydi. Shu 
bois, uzluksiz oʻquv-karyera jarayonining 
ajralmas qismi boʻlgan magistraturada tizim 
uchun professional yetuk rahbar kadrlarni 
tayyorlash yoʻlga qoʻyildi.

Magistraturada taʼlim jarayoni xizmatdan 
ajralgan holda kunduzgi shaklda tashkil etilib, 
ichki ishlar organlari boshliqlari va ularning 
barcha oʻrinbosarlari faoliyatiga doir zarur 
kasbiy bilimlarni egallash hamda malakaviy 
amaliyotda samarali qoʻllash koʻnikmalarini 
mustahkamlashga yoʻnaltirilgan “universal 
rahbar” tayyorlashga ixtisoslashgan modulli 
oʻqitish tizimi joriy qilindi. Magistraturaning 
har bir tinglovchisiga taʼlim sifatini oshirish va 
mustaqil ishlashi uchun soʻnggi rusumdagi 
personal kompyuterlar berildi.

Joriy yilda magistraturaning 52 ting
lovchisi Xitoy, Rossiya, Turkiya, Janubiy 
Koreya va Birlashgan Arab Amirliklarida 
huquq-tartibot idoralari taʼlim muassasalari 
boshqaruv malakasini oshirishga qaratil-
gan kurslarda tahsil oldi. Bundan tashqari, 
Rossiya, Belarus, AQSH, Germaniya kabi 
davlatlarning professor-oʻqituvchilari va 
mutaxassislari tomonidan onlayn mahorat 
mashgʻulotlari oʻtkazildi.

Ichki ishlar organlari xodimlari oʻz va-
kolatlarini bajarishida professionalizmning 

oʻzi yetarli emas, buning uchun maʼnaviy 
va maʼrifiy tayyorgarlik ham muhim. Oʻz 
navbatida, davlat mustaqilligini himoya qi
lish, huquq-tartibotni mustahkamlash, jamoat 
xavfsizligini taʼminlash hamda fuqarolarning 
huquqlari va erkinliklarini muhofazalashga 
ustuvor vazifa sifatida qaralishi kerak.

Prezidentimizning 2023-yil 20-yanvar
dagi “Ichki ishlar organlarini xalqchil pro-
fessional tuzilmaga aylantirish va aholi 
bilan yanada yaqin hamkorlikda ishlashga 
yoʻnaltirish boʻyicha qoʻshimcha chora-tad-
birlar toʻgʻrisida”gi qarori asosida Ichki ish-
lar organlari xodimlarining kasbiy madani-
yat va xizmat intizomi kodeksi tasdiqlanib, 
ichki ishlar organlarida xodimlarning kas-
biy madaniyati va xizmat intizomiga oid 
zamonaviy talablar belgilandi.

Mazkur kodeks hamkasblarimiz uchun 
yangi Oʻzbekistonning yangi ichki ishlar or-
ganlari xodimi, degan sharafli va shukuhli 
martabaga, uning butun mazmun-mohiyati-
ga daxldor boʻlgan burchni anglatishga qa-
ratilgan siyosiy-huquqiy, maʼnaviy-maʼrifiy 
hujjat boʻlib, asosiy maʼnaviy-axloqiy nor-
malar va ijtimoiy axloq qoidalari toʻplami 
hamdir. Unga amal qilish ichki ishlar organ-
lari nufuzini koʻtaradi, ajdodlar anʼanalari 
va zafarli faoliyatini davom ettirish hissini 
rivojlantiradi.

Yangi Oʻzbekistonning yangi ichki ishlar 
organlari safida munosib xodim va rahbar 
boʻlish uchun faqat kasbiy, kuch va vosi-
talarni oqilona boshqarishga oid bilimlar 
yetarli emas. U vatanparvarlik, adolat va 
qonuniylikni hayotining mezoni, kasbiy 
burchini muqaddas deb bilishi, tinimsiz 
oʻqib-oʻrganishi, izlanishi, yangilikka intilishi 
kuchli boʻlishi zarur va shart.

Qolaversa, yangi Oʻzbekistonning 
zamonaviy demokratik qiyofasi qanday 
murakkab vaziyatlarda yaratilayotganini 
ham teran anglash joizdir. Strategik maq
sadlarimizni, Uchinchi Renessans davri 
asoslarini yaratish bilan bogʻliq ezgu orzu-
intilishlar, ularni amalga oshirish borasidagi 
eng muhim vazifalarni chuqur oʻrganish va 
atroflicha tahlil etish borasida ham safar-
barlik eʼlon qilishimiz zarur boʻladi. Bu yoʻl-
da xalq mehri va ishonchini oqlash uchun 
har kuni tashabbus koʻrsatib xizmat qili
shimiz kerak.

Fursatdan foydalanib, sohada tinim bil-
may xizmat qilgan faxriylarimiz, ustozla
rimiz, safdoshlarimiz va shogirdlarimizga 
bugungi kasb bayrami muborak boʻlsin 
deymiz!

VATANGA VA XALQQA SADOQAT 
Sharif QOBILOV,
IIV akademiyasi professori, 
polkovnik

xalqaro jamoatchilik tomonidan alohida 
eʼtirof etilyapti.

Davlatimiz rahbari yaqinda Samarqand 
shahrida boʻlib oʻtgan Jahon turizm tash-
kiloti Bosh Assambleyasi 25-sessiyasidagi 
nutqida turizm sohasini yanada rivojlanti
rish, bu borada hamkorlikni har tomonlama 
chuqurlashtirish borasidagi takliflar qatorida 
iqlim oʻzgarishi tobora kuchayib borayotgan 
davrda “yashil” turizmni rivojlantirish boʻyi
cha xalqaro harakatlar dasturini qabul qi
lish, Global “yashil” turizm startaplari labo
ratoriyasini yaratish taklifini ilgari surgani 
muhim yangilik boʻldi. 

Prezidentimiz, shuningdek, Pekinda boʻlib 
oʻtgan “Bir makon, bir yoʻl” uchinchi xalqaro fo-
rumidagi nutqida ham iqlim oʻzgarishiga toʻx-
talib, Oʻzbekiston va Markaziy Osiyo jahonda-
gi iqlim oʻzgarishi oqibatlaridan eng koʻp zarar 
koʻrayotgan mintaqalardan biri ekanini taʼkid-
ladi. Hozirgi vaqtda mintaqamiz mamlakatlari 
global isish, ekologik muvozanat buzilishining 
anomal ob-havo sharoitlari, tez-tez yuz be-
rayotgan qurgʻoqchilik va chang boʻronlari, 
yerlar shiddat bilan degradatsiyaga uchrashi 
va choʻllanishi, bioxilma-xillik yoʻqolishi koʻri
nishida namoyon boʻlayotgan jiddiy tahdidlar-
ga duch kelayotgani qayd etib oʻtildi.

Shu bilan birga, “Yashil ipak yoʻli” doi
rasida keng koʻlamli xalqaro hamkorlikni 
rivojlantirish boʻyicha bir qator konseptual 
takliflarni ilgari surdi. Jumladan, Markaziy 
Osiyoning “yashil” kun tartibi va “Yashil ipak 
yoʻli” konseptual tashabbuslarini oʻzaro 
bogʻliq holda amalga oshirish, “yashil” ish-
lab chiqarish zanjirlari va innovatsiyalarni 
rivojlantirish sohasida amaliy hamkorlikni 
kengaytirish, ekologiya sohasida mutaxas-
sislar tayyorlash va akademik almashinuvni 
rivojlantirish boʻyicha qoʻshma dastur ishlab 
chiqish, “yashil” madaniyatni rivojlantirish 
boʻyicha global dasturni ishga tushirish ma-
salalari shular jumlasidan.

Shu oʻrinda, mamlakatimizda yuqorida 
qayd etilgan masalalar yuzasidan bir qator 
ishlar amalga oshirilayotganini taʼkidlash 

lozim. Birgina energetik barqarorlikni taʼmin-
lashni oladigan boʻlsak, “yashil” energiyaga 
oʻtish, yangi quvvatlarni ishga tushirish va 
elektr tarmoqlarini yangilash va moderni
zatsiya qilish boʻyicha chora-tadbirlar izchil 
davom etyapti. Xususan, 2023-2026-yillar-
da umumiy quvvati 15 ming MVtga teng 
elektr stansiyalari ishga tushirilib, 2026-yil-
ga borib, elektr energiyasi ishlab chiqarili-
shi 100 milliard kVt soatga oshirilishi bel-
gilangan. Buning uchun respublikamizda 
qayta tiklanuvchi elektr stansiyalarini qurish 

boʻyicha umumiy quvvati 8000 MVtdan or-
tiq boʻlgan 22 loyiha amalga oshirilmoqda. 
Shundan 3000 MVtdan ortigʻi shamol elektr 
stansiyalari (7 ta) hamda 4000 MVtdan 
ortiq quyosh fotoelektr stansiyalari (15 ta) 
quriladi.

Joriy yil yakuniga qadar Navoiy, Sa-
marqand, Jizzax, Surxondaryo, Qash-
qadaryo, Buxoro, Fargʻona va Toshkent 
viloyatlarida umumiy quvvati 3827 MVt 
boʻlgan 10 ta loyiha doirasida dastlabki 
2000 MVt yangi quvvatlar ishga tushiriladi.  

2024-yilda Qoraqalpogʻiston Respublikasi 
va Buxoro viloyatida umumiy quvvati 1100 
MVt boʻlgan 3 ta shamol elektr stansiyala-
rini va Navoiy viloyatida quvvati 200 MVt 
boʻlgan quyosh fotoelektr stansiyasini, 
2025-yilda Xorazm va Buxoro viloyatla
rida umumiy quvvati 350 MVt boʻlgan  
2 ta quyosh fotoelektr stansiyalarini barpo 
etish rejalashtirilgan.

Bundan tashqari, 2026-yilda Qoraqal-
pogʻiston Respublikasi va Buxoro viloya
tida umumiy quvvati 2300 MVt boʻlgan 3 ta 
shamol elektr stansiyasini, Qashqadaryo, 
Jizzax va Fargʻona viloyatlarida umumiy 
quvvati 550 MVt boʻlgan 3 ta quyosh foto-
elektr stansiyasi qurilishi belgilangan. Bu 
loyihalar, avvalo, ekologik muammolarning 
oldini olish va tabiiy boyliklardan oqilona 
foydalanishga zamin yaratadi. Qolaversa, 
aholi va ishlab chiqarish tarmoqlarining 
energiyaga boʻlgan ehtiyojini taʼminlash 
barobarida, sanoat yanada rivojlanishi, ij-
timoiy-iqtisodiy yuksalishning muhim omili 
boʻladi.

Ayni paytda mamlakatimizda “yashil” 
taraqqiyotga erishish boʻyicha keng qam-
rovli ishlar izchil davom etyapti. Bu borada 
2019-2030-yillarda Oʻzbekiston Respub-
likasining “Yashil” iqtisodiyotga oʻtish strate-
giyasi muhim dasturulamal boʻlmoqda. 
Uning doirasida tabiiy resurslarni tejab-ter-
gash va barcha sohalarda “yashil energi-
ya”dan foydalanish samaradorligini oshirish 
borasida ishlar olib borilyapti. 

Bu yoʻnalishda “Oʻzbekiston — 2030” 
strategiyasida ham muhim chora-tadbir-
lar belgilangan. Ularni roʻyobga chiqa-
rish barqaror rivojlanishga erishish, 
xalqimizning hayoti farovonligini yanada 
oshirishga xizmat qiladi.

“YASHIL” TARAQQIYOT YO‘LI
har birimizni tabiat bilan uyg‘unlikka chorlaydi

Global iqlim oʻzgarishi 
sharoitida atrof-muhit 
ifloslanishi, suv resurslari 
tanqisligi, bioxilma-xillikning 
qisqarishi natijasida dunyoda 
ekologik vaziyat tobora 
keskinlashib borayotir. 
Jahon hamjamiyati bu 
global muammoga qarshi 
kurashish yoʻlida qator 
chora-tadbirlarni amalga 
oshirmoqda.

Xayrullo G‘AFFOROV,
Oliy Majlis Qonunchilik 
palatasi Spikeri 
o‘rinbosari

Boshlanishi 1-betda

32023-yil 25-oktabr, 222-sonYANGI O‘ZBEKISTON Davr nafasi



Islohot odimlari

Kun mavzusi

— Bir tomondan haqsan, u paytlar-
da qor nisbatan koʻp yogʻardi, sovugʻi esa 
tanangni teshib oʻtardi. Uch-toʻrt oylab 
pechkamizdagi choʻgʻ oʻchmasdi, — deya 
uning gapini maʼqullaydi hamrohi. — Lekin 
odamlarning ongi zamonga yarasha oʻzgar-
masdan avvalgidek boʻlganida, bugun ham 
moshina-moshina koʻmir yoki oʻtin olishimiz 
turgan gap edi.

“Nima uchun?” degan nigoh bilan sheri-
giga savolomuz qaraydi boyagi ayol.

— Chunki agar oʻsha paytlarni yaxshi es-
lasang, eshik va romlarimizda 1-2 barmoq
cha keladigan tirqishlar boʻlardi, — deya 
gapini davom ettiradi hamrohi. — Ularni 
paxta tiqib berkitganing bilan, xonaga izgʻi-
rin degani izillab kirardi oʻziyam. Shuning 
uchun ham pechkalar kunu tun tinmasdi. 
Bir qishlik pechka kulidan yaxshigina doʻng-
lik hosil boʻlardi, agar eslasang.

— Toʻgʻri, — deya boshini tasdiq ishora-
si bilan irgʻaydi ayol. — Hozir zamon ham, 
odamlarning dunyoqarashi ham oʻzgarib 
ketdi. Eshik-romlar zamonaviy, hatto xo-
nani bezash uchun ishlatilayotgan qurilish 
materiallari ham issiqlikni yaxshi saqlaydi. 
Bir tutam oʻtin bilan xona isiydi, asosiysi, bu 
issiqlik tundan to tonggacha xona haroratini 
meʼyorda saqlab turadi.

Darhaqiqat, dunyoda aholi soni va shun-
ga mos ravishda kundalik turmush uchun 
zarur mahsulotlarga talab oshib boryapti. 
Bu esa, oʻz navbatida, cheklangan tabiiy 
zaxiralar, shu jumladan, uyni isitishda foy-
dalaniladigan koʻmir, gaz va boshqa tabiiy 
neʼmatlardan yanada samarali foydalanish 
zaruratini yuzaga keltiryapti.

Gap qishning sovuq kunlarida uylari
mizni isitish, ushbu jarayonda foydalaniladi-
gan resurslarni tejash haqida borar ekan, 
bunda issiqlik saqlovchi qurilish materiallari 
ham alohida ahamiyatga ega. Binobarin, 
birgina bazalt plitalari bilan qoplangan uy-
larda oʻrtacha 30-35 foizgacha energosa-
maradorlikka erishish mumkin. Bu, ayniqsa, 
1 kvadrat metr uchun energiya sarfi Yevro-
pa davlatlariga nisbatan qariyb 3 barobar 
yuqori boʻlgan yurtimiz sharoitida gʻoyat 
ahamiyatli.

Bazaltning afzalligi nimada?
Shu oʻrinda savol tugʻiladi: bazalt oʻzi 

nima? Bu avvalo, ekologik material, bosh-
qacha aytganda, toshning bir turi. 1 ming 
400-2 ming darajali olovda eritib, undan 
tola olinadi va paxta holatiga keltiriladi.

Uchinchi yildirki, 350 gektarda ham ich-
ki, ham tashqi bozorda xaridorgir boʻlgan 
olmaning “Pink ledi” serhosil navi yetishti
rilmoqda.

— Bu yil har gektardan oʻrtacha 40 
tonnadan, kelasi yili esa 60 tonnadan 
olma hosili olishni moʻljallayapmiz, 
— deydi filial rahbari Zafar Tohirov. —  
Filialda mingga yaqin mavsumiy va 46 na-
far doimiy ishchi mehnat qiladi. Ularning 
oʻrtacha oylik maoshi 2-2,5 million soʻm. 
Bundan tashqari, joriy yilda bodomning 

Mutaxassislarning qayd etishicha, bazalt 
plitalari uyimizda ana shuncha miqdorda 
energosamaradorlikka erishishga xizmat 
qilishi bilan bir qatorda, uning samarasi 
yoz oylarida ham seziladi. Xususan, bazalt 
qoplamali uylarda havo sovitgich qurilma-
lariga boʻlgan ehtiyoj uch barobar kamaya-
di. Chunki mazkur qurilish mahsuloti qishda 
issiqni, yozda esa sovuqni saqlash xusu-
siyatiga ega. Bazalt tolali qoplama tash-
qaridagi shovqinni ham ancha pasaytiradi 
va odatdagi 30-40 detsibel shovqinni 15-20 
detsibelgacha kamaytiradi.

Yana bir afzallik tomoni, u oʻziga nam 
tortmaydi. Muhimi, mogʻor ham, bakteriya 
ham hosil qilmaydi. Mogʻor aslida issiqlik va 
sovuqlik toʻqnashgan joyda, yaʼni namlik yu-
zaga kelishi natijasida paydo boʻladi. Koʻp 
qavatli uylar devorlarini izolyatsiya qilish 
natijasida, avvalo, devor isiydi va natijada 
ichkari tomonda mogʻor yuzaga kelmaydi. 
Bazalt tolali qoplama devorga oʻrnatilgach, 
natija 7-8 kunda sezila boshlaydi. Chunki 
qoplamadan soʻng birinchi navbatda, devor 
isishi kerak.

50 millimetr qalinlikdagi ushbu qurilish 
plitasi oʻzining issiqlik saqlovchi qobiliyatiga 
koʻra, 180 millimetrdan ortiq qaragʻay yoki 
archa yogʻochlari, 300 millimetrga yaqin 
gazobeton, 680 millimetrlik boʻsh gʻisht yoki 
2500 milliyetrlik temir beton oʻrnini bosadi.

Modomiki, bazalt mana shunday qulay-
liklarga ega ekan, nima uchun yurtimizda 
undan foydalanish keng ommalashmagan? 
Mutaxassislar buni birinchi navbatda, aholi 
turar joylari va ijtimoiy soha obyektlarini is-
siqlik taʼminoti bilan taʼminlashda talab va 
taklifning mutanosibligi bilan izohlashadi. 
Keyingi yillarda esa yuqorida qayd etilga-
nidek, issiqlik hosil qiluvchi resurslarga 
talab keskin oshdi, zaxiralar esa aksin-
cha, kamayib bormoqda. Bunday vaziyat-
da dunyo miqyosida muqobil zaxiralarni 
yaratish bilan birga, tejamkorlikka erishish 
asosiy vazifaga aylandi. Bazalt — ana shu 
maqsad yoʻlida ixtiro qilingan innovatsion 
qurilish materiali hisoblanadi.

Aslida, bizda ushbu qurilish mahsu-
lotidan foydalanish ommalashmagan, de
yish bir oz notoʻgʻri boʻladi. Chunki mam-
lakatimizda soʻnggi yillarda bu turdagi mah-
sulot ishlab chiqarish hajmini oshirish va 
undan foydalanishni kengaytirishga alohida 
eʼtibor qaratilmoqda. Bu borada Preziden-
timiz doim energiyani tejash orqali turar joy-
lar narxini arzonlashtirish kerakligini taʼkid-
laydi. Xususan, davlatimiz rahbari 2019-yil 
9-oktabrda poytaxtimizning Olmazor tu-
manida bunyod etilgan “Olmazor business 
city” ishbilarmonlik markazidagi bunyodkor-
lik ishlarini koʻzdan kechirar ekan, “Uylar 
sonini koʻpaytirish, energiyani tejash 

orqali turar joylar narxini arzonlashtirish 
kerak. Buning uchun qurilish material-
lari, bazalt tolasi ishlab chiqarish kor
xonalarini koʻpaytirib, har bir hududga 
yetkazib berish zarur”, degan edi.

Xomashyo ham, imkoniyat 
ham yetarli 

Mamlakatimiz qurilish sektorida bazalt-
dan foydalanish borasidagi ishlar haqida 
fikr yuritishdan oldin, ushbu turdagi mahsu-
lot ishlab chiqarish hajmini oshirish imkoni-
yatlariga toʻxtalib oʻtsak.

Makroiqtisodiy va hududiy tadqiqot-
lar instituti mutaxassislari tomonidan ayni 
mavzuda oʻtkazilgan oʻrganishlarga koʻra, 
respublikamizning turli hududlarida bazalt 
zaxiralari mavjud. Jumladan, 10 ta konda 
bazalt jinslarining aniqlangan zaxirasi 44 
million tonnani tashkil etadi va uning 52 foizi 
Jizzax viloyatida joylashgan. Shuningdek, 
Namangan, Navoiy va Samarqand viloyat-
larida ham bazalt konlari bor.

Mamlakatimizda ushbu yoʻnalishda 
faoliyat yuritayotgan 6 ta korxonada bazalt-
dan 60 ming tonnadan ortiq ekologik mah-
sulot, jumladan, bogʻlovchi polimerlar bilan 
toʻyintirilgan bazalt iplardan diametri 4 dan 
32 millimetrgacha boʻlgan qurilish armatu-
ralari ishlab chiqarilmoqda.

Shu yil 10-fevral kuni Prezidentimiz Jiz-
zax viloyatida sanoatni rivojlantirish va qay-
ta tiklanuvchi energiya manbalarini koʻpay
tirish masalalari boʻyicha oʻtkazilgan yigʻi
lish soʻnggida 3 ta yangi korxona faoliyati-
ga start bergan edi. Ulardan biri — Forish 
tumanidagi “Eco Basalt Group” korxonasi 
aynan ushbu yoʻnalishga ixtisoslashgani 
bilan ahamiyatlidir. Binobarin, korxona ba-
zaltdan yiliga 5 ming tonna kompozit quvur-
lar ishlab chiqarish quvvatiga ega.

2022-yilda esa Toshkent shahrida yili-
ga 30 ming tonna bazalt toshidan issiqlik 
saqlovchi plitalar ishlab chiqarishga ixtisos
lashgan korxona foydalanishga topshirilgan 
edi.

Umuman olganda, 2023-2024-yillar-
da Andijon, Navoiy va Jizzax viloyatlarida 
bazalt toshidan issiqlik saqlovchi plitalar 
ishlab chiqarish boʻyicha qiymati 63,1 mil-
lion dollarlik uchta investitsion loyiha ishga 
tushirilib, yiliga 95 ming tonna qoʻshimcha 
quvvat yaratiladi. Xususan, Andijon viloyati-
da “Everest Metal Grand” MCHJ tomonidan 
yiliga 20 ming tonna bazalt toshidan issiq-
lik saqlovchi plitalar ishlab chiqarish yoʻlga 
qoʻyilsa, Navoiy viloyatida yillik quvvati 30 
ming tonna boʻlgan “Petrowool” MCHJ in-
vestitsiya loyihasi amalga oshiriladi. Shu
ningdek, Jizzax viloyatida “Basalt Wool” 

MCHJ tomonidan yiliga qoʻshimcha 45 
ming tonna mahsulot ishlab chiqarish yoʻl-
ga qoʻyiladi. Pirovardida esa, joriy yilning 
oʻzida yurtimizda bazalt toshidan issiqlik 
saqlovchi plita ishlab chiqarish quvvati 178 
ming tonnaga yetkaziladi.

— “Yashil” iqtisodiyot rivojlanishi bilan 
energiya tejovchi texnologiyalar, mahsulot 
va materiallarga ehtiyoj ham ortib bormoq-
da, — deydi Makroiqtisodiy va hududiy tad-
qiqotlar instituti bosh ilmiy xodimi Mirhamid 
Toʻrayev. — Jahon tajribasiga koʻra, uy-joy 
sektori yetkazib beriladigan issiqlik ener

giyasining 40 foizgacha qismini isteʼmol 
qiladi. 1960-1990-yillar oraligʻida qurilgan 
binolarda isitish uchun foydalaniladigan 
issiqlik energiyasining 30 foizgacha qismi 
yoʻqoladi. Respublikamizda 40 mingta koʻp 
qavatli uy-joy boʻlsa, shundan 31 mingga 
yaqini 1991-yilgacha qurilgan. Bundan xu-
losa qilish mumkinki, koʻp qavatli uylarning 
asosiy qismida katta miqdorda energiya 
isrof boʻlyapti. Shuning uchun ham mam-
lakatimizda bu kabi yoʻqotishlarning oldi-
ni olish maqsadida “ekoqurilish”ga eʼtibor 
kuchaytirildi. Yaʼni bino va inshootlar ter-
moizolyatsiyasida ekologik materiallardan 
foydalanishga asoslangan innovatsion 
“yashil” texnologiyalar keng joriy etilmoq-
da. Oʻzbekistonda ishlab chiqarilayotgan 
va bazaltdan tayyorlangan energotejamkor 
va oʻtga chidamli “yashil” tolali materiallar, 
toʻqimalar, armatura va boshqa mahsulot-
lar ushbu innovatsion tendensiyaga mos 
keladi.

Darhaqiqat, bugun barcha soha va tar-
moqlarda yuqori samaradorlikka erishish 
uchun yangicha yondashuvlar talab etil
moqda. Yurtimizda bunyodkorlik ishlari tob-
ora kengayib borayotganini inobatga olsak, 
qurilishdagi bu kabi yangiliklar ahamiyati 
yanada oshadi. Ayniqsa, shu yil yanvarida 
kuzatilgan anomal sovuq ob-havo sharoiti-
da buni barchamiz oʻz tanamizda his qildik.

Kezi kelganda taʼkidlash oʻrinliki, oʻ-
sha paytda davlatimiz rahbari topshirigʻiga 

BAZALTNING AFZALLIGI
yoxud issiqlik izolyatsiyasi qanday bo‘lishi kerak?

Avazbek XUDOYQULOV,
“Yangi O‘zbekiston” muxbiri

Gretsiyadan keltirilgan yangi navini parva-
rish qilishni boshladik.

Samarqandda oziq-ovqat xavfsizligini 
taʼminlashga bagʻishlab oʻtkazilgan xalqa-
ro konferensiya doirasida tashkil etilgan 
yarmarkada mazkur klasterning filial va 
fermer xoʻjaliklari faol ishtirok etib, xorijlik 
hamkorlar bilan 10 dan ortiq shartnoma 
imzoladi. Mutaxassislarning taʼkidlashicha, 
“Ohalik oltin bogʻi mevasi” nafaqat viloyat, 
balki mamlakatimizda ham meva-sabzavot 
eksport qiluvchi yirik korxonalardan biridir.

Shu bois, korxonada kelgusi yillarda 
qishloq xoʻjaligi mahsulotlari eksportini 
koʻpaytirish boʻyicha chora-tadbirlar rejasi 
ishlab chiqilgan.

“Ohalik oltin bogʻi mevasi” klasteri to-
monidan Samarqand viloyatidan tashqari 
Toshkent, Jizzax va Buxoro viloyatlaridagi 
qariyb toʻrt ming gektar maydonda ham in-
tensiv bogʻlar barpo etildi. 

Mazkur klasterda nafaqat mahsulot 
yetishtirilmoqda, balki ularni xalqaro an-

dozalar asosida qayta ishlab, qadoqlash 
ham yoʻlga qoʻyilgan. Bu esa mahsulot 
eksporti hajmini oshirish imkonini bermoq-
da. Masalan, joriy yilda klaster tomonidan  

Yevropa, Rossiya, Tojikiston va Qozogʻis-
tonga 16 million 741 ming AQSH dollarilik 
mahsulot eksport qilindi.

— Olma va oʻrik konsentratlariga jahon 

bozorida talab katta, — deydi klaster rah-
bari Olim Soliyev. — Shu bois, oʻtgan yili 
zamonaviy qadoqlash uskunalari yordami-
da konsentrlangan qishloq xoʻjaligi mah-
sulotlari ishlab chiqarishni yoʻlga qoʻydik. 
Qolaversa, hozir qovunlarimizga ham xari-
dorlar koʻp. Mahsulot dastlab muzlatgichda 
tegishli haroratda saqlanadi. Keyin qadoq
lanib, maxsus avtomashinalarda xorijiy 
isteʼmolchilarga yetkaziladi.

Klaster tizimidagi korxona va fermer xoʻ-
jaliklarida 600 nafardan ortiq ishchi-xizmat-
chi doimiy ish bilan taʼminlangan. Bu yerda 
mehnat qilayotgan mavsumiy ishchilar soni 
esa 3 ming kishiga yetadi. Ishchilarning ak-
sariyati xotin-qizlar boʻlib, ular Jomboy, Toy-
loq, Nurobod, Pastdargʻom tumanlaridagi 
chekka qishloqlardan kelgan. 

— Men Jomboy tumanining Naymante-
pa mahallasidan kelib ishlayapman, — dey-
di Gulsara Tojiyeva. — Biz uchun tushlik 
ovqat va transport bepul. Oylik maoshimizni 
oʻz vaqtida berishyapti.  

Yana bir eʼtiborli jihati, mazkur jamoa xo-
rijiy hamkorlar bilan ham muntazam amaliy 
aloqa oʻrnatgan. 

— Xususan, xorijlik mutaxassislar bogʻ 
parvarishlash, turli hasharot va zararkunan-
dalarga qarshi kurashish boʻyicha bizga 
maslahat berib keladi, — deydi O.Soliyev. 
— Hozirgi paytda Samarqand viloyatining 
Oqdaryo, Samarqand, Jomboy va Nurobod 
tumanlarida klasterimiz bogʻlari bor.

Yil oxirigacha klaster jamoasi eksport 
hajmini 20 million dollarga yetkazishni re-
jalashtirmoqda. Besh ming tonna sigʻimga 
ega zamonaviy sovitgich yetishtirilgan qish-
loq xoʻjaligi mahsulotlarini sifatli saqlash 
imkonini beradi.

Darhaqiqat, endi meva-sabzavotlarni 
koʻproq, sifatli va arzonroq yetishtirish va 
sotish mumkin. Chunki yurtimizda, birin
chidan, kichik biznes uchun keng va qu-
lay imkoniyatlar yaratilmoqda, ikkinchidan, 
viloyatda mahsulot saqlash va qayta ish-
lash tizimiga ega meva-sabzavot klasterlari 
koʻpayib boryapti.

Yormamat RUSTAMOV,
jurnalist

SAMARQAND OLMASI YEVROPA BOZORLARIDA
Shu kunlarda 
Samarqand viloyatidagi 
fermer xoʻjaliklarida 
yetishtirilgan meva-
sabzavot hosilini terish 
va yigʻishtirish ishlari 
qizgʻin davom etmoqda. 
Xususan, “Ohalik oltin 
bogʻi mevasi” klasterining 
Jomboy filialiga qarashli 
intensiv bogʻlarda olma 
terimi avjida.

nimada?
muvofiq, Bosh vazir raisligida 
anomal sovuq havo sharoitida 
amalga oshirilishi lozim boʻlgan 
vazifalar muhokamasiga bagʻish-
langan videoselektor yigʻilishi oʻtkazilib, 
oʻtgan asrning 60-90 yillarida qurilgan koʻp 
qavatli uylarning tashqi qismini bosqich-
ma-bosqich bazalt qoplamaga oʻtkazish 
lozimligi qayd etilgan edi.

Energotejamkorlik — 
bosh omil

Qurilish va uy-joy kommunal xoʻjaligi va-
zirligidan maʼlum qilishlaricha, mazkur yigʻi
lishda belgilangan vazifalarga doir Vazirlar 
Mahkamasining 2023-yil 10-fevraldagi 
farmoyishiga asosan, Toshkent shahrining 
Uchtepa va Chilonzor tumanlarida 4 ta koʻp 
qavatli uy mukammal taʼmirlanib, fasad qis-
mi bazalt bilan qoplangan. Bundan tashqa-
ri, 1 ta modulli qozonxona qurilgan.

— Ushbu loyiha Toshkent shahri va 
viloyatidagi koʻp kvartirali uylar, issiq-
lik taʼminoti hamda boshqa obyektlarda 

energiya samaradorligi va tejamkorlikni 
oshirishga qaratilgan loyihaviy yechimlar-
ni qoʻllagan holda, qurilish, rekonstruksi-
ya qilish va mukammal taʼmirlash ishlarini 
jadallashtirish maqsadida tajriba tariqasi-
da amalga oshirildi, — deydi Qurilish va 
uy-joy kommunal xoʻjaligi vazirligi muta
xassisi Zuhra Ergasheva. — Bazalt plita-
lari koʻp qavatli uylarda bir metr baland-
likda oʻrnatilyapti. Shuningdek, ustidan 
maxsus qoplama ham qilinmoqda. Bino 
fasadini tashqaridan bazalt bilan qoplash 
bu dunyoda oʻzini oqlagan amaliyot. Bu 
yerda nafaqat mahalliy, balki xorijlik mu-
taxassislarning fikri ham inobatga olin-
yapti. Taʼkidlash lozimki, bu kompleks 
reja. Bu jarayonlar dastlab tashxis qilina-
di va bosqichma-bosqich davom ettiriladi. 
Hozirda poytaxtimizning oʻzida qariyb 10 
mingdan ortiq eski koʻp qavatli uylar bor. 
Albatta, bu uylar aholining xususiy mulki, 
unga toʻgʻridan-toʻgʻri aralashishga hech 
kimning haqqi yoʻq. Shu bois, bu ishlar 
dastlab namuna sifatida koʻrsatilmoqda.

Z.Ergashevaning qoʻshimcha qilishi-
cha, bugungi kunda olib borilayotgan 
koʻp qavatli uy-joylar qurilishida nafaqat 
bazalt, balki uning boshqa turdoshlari-
ga ham keng eʼtibor qaratilmoqda. Ma-
salan, vaakumda qilingan gʻovakli be
ton, kvars qumdan tayyorlangan mine
ral vata yoki penopleks. Ammo bularni 
xonadonlarda qoʻllab boʻlmaydi, chunki 

u yonuvchan material hisoblanadi. Buni 
faqat binoning sokol qismiga ishlatish 
mumkin.

Bugungi kunda eski uylarda energote-
jamkorlikka erishishga qaratilgan ishlar bi-
lan bir qatorda, yangi qurilayotgan barcha 
turar joy obyektlari, jumladan, “Yangi 
Oʻzbekiston” massivlaridagi koʻp qavatli 
uylar qurilishida shaharsozlik qoida va nor-
malari asosida fasadlarni issiqlik izolyatsi-
yalovchi maxsus qoplamalar — bazalt bilan 
qoplash qatʼiy belgilangan. 

Prezidentimizning joriy yil 13-apreldagi 
“2023-yilda bozor tamoyillariga asoslangan 
ipoteka kreditlari orqali aholini uy-joy bilan 
taʼminlash dasturini amalga oshirish cho-
ra-tadbirlari toʻgʻrisida”gi farmoni hamda 
Vazirlar Mahkamasining 2023-yilda oldingi 
yillarda barpo etilgan “Yangi Oʻzbekiston” 
massivlarining boʻsh turgan yer uchastka-
lari va uy-joyga talab yuqori boʻlgan boshqa 
hududlarda quriladigan uylarning Manzil-
li roʻyxatiga muvofiq, respublika boʻyicha 
qariyb 91 ming xonadondan iborat 2 ming-
dan ortiq uy qurilishi belgilangan. Ularning 
837 tasi “Yangi Oʻzbekiston” massivlarida, 
qolgan 1 ming 175 tasi esa uy-joyga talab 
yuqori boʻlgan hududlarda barpo etilmoqda.

— Ayni paytga qadar “Yangi Oʻzbekiston” 
massivlarida barpo etilayotgan uylarning 
206 tasi hamda xususiy tadbirkorlar tomoni-
dan qurilayotgan uylarning 330 tasi foyda
lanishga topshirilgan, — deydi Z.Ergasheva. 
— “Yangi Oʻzbekiston” massivlari uchun 
muhim boʻlgan tashqi muhandislik-kommu-
nikatsiya tarmoqlari bilan taʼminlash ish-
lari ham uy-joylar qurilishi bilan bir vaqtda 
amalga oshirilmoqda. Xususan, massivlarni 
ichimlik suv bilan taʼminlash, oqova suv va 
markaziy issiqlik taʼminoti tizimi tarmoqlarini 
tortish, qozonxonalar qurilishiga doir ishlar 
yakuniga yetkazilmoqda. Koʻp qavatli uylar 
fasadi bazalt bilan qoplanyapti.

Hozir butun dunyoda bino va inshootlar 
innovatsion, yangi turdagi qurilish material-
larini qoʻllash orqali sifatli, har tomonlama 
qulay, energotejamkor tarzda bunyod etil
yaptiki, bu avvalo, davr talabi. Yurtimizda 
ham ana shu zaruratdan kelib chiqib, dunyo 
tajribasi qoʻllanilmoqda.

Mamlakatimiz qurilish sektorida issiqlik 
saqlovchi materialning asosan uch xili — 
bazalt toshi, shisha momigʻi va penopleks 
turlaridan keng foydalaniladi. Maʼlumot-
larga koʻra, 2016-yilda yurtimizda 17 ming 
tonna shunday qurilish ashyolari ishlab 
chiqarilgan boʻlsa, 2022-yilga kelib, bu 
koʻrsatkich 43 ming tonnani tashkil etgan. 
Issiqlik saqlovchi qurilish materiallarining 
asosiy qismi ichki bozor ehtiyojlari uchun 
yoʻnaltirilgan boʻlsa, 12,4 million dollarlik 
qismi qoʻshni davlatlarga eksport qilingan.

Bir soʻz bilan aytganda, ayni paytda yur-
timizda bazalt toshidan issiqlik saqlovchi pli-
talar tayyorlash va undan koʻp qavatli uylar 
izolyatsiyasida foydalanish ancha omma
lashgan. Bazalt xomashyosining sezilarli 
resurs salohiyati, ichki va jahon bozorida ta-
lab mavjudligi, xomashyo qazib olish va ma-
terial ishlab chiqarishning ekologik tozaligi 
hisobga olinsa, ushbu turdagi mahsulotlarni 
ishlab chiqarishning hajmi va turini kengay
tirish “yashil” iqtisodiyotni rivojlantirish uchun 
istiqbolli yoʻnalish hisoblanadi.

Mamlakatimiz qurilish sektorida issiqlik saqlovchi 
materialning asosan uch xili — bazalt toshi, shisha 
momigʻi va penopleks turlaridan keng foydalaniladi. 
Maʼlumotlarga koʻra, 2016-yilda yurtimizda 17 ming 
tonna shunday qurilish ashyolari ishlab chiqarilgan 
boʻlsa, 2022-yilga kelib, bu koʻrsatkich 43 ming 
tonnani tashkil etgan. Issiqlik saqlovchi qurilish 
materiallarining asosiy qismi ichki bozor ehtiyojlari 
uchun yoʻnaltirilgan boʻlsa, 12,4 million dollarlik qismi 
qoʻshni davlatlarga eksport qilingan.

Boshlanishi 1-betda



Jarayon

Bandlik

Navoiy shahridagi “Ishga marhamat” 
monomarkazi fuqarolarga mehnat bozo-
rida talab yuqori boʻlgan kasb-hunarlarni 
oʻrgatib kelmoqda. Dastlab 13 ta yoʻnali
shda kasbga oʻqitish boʻyicha faoliyatini 
boshlagan boʻlsa, hozirda ularning soni 
32 taga yetdi. Shuningdek, kompyuter 
savodxonlik kurslari kuniga ikki navbat-
da tashkil etilgan. Oʻtgan vaqt davomida 
monomarkazda 4 mingdan ortiq fuqa-
ro turli kasb-hunarni oʻrganib, bandligi 
taʼminlandi.

Davlatimiz rahbari 2021-yil oktabr 
oyida Navoiy viloyatiga tashrifi chogʻida 
ushbu monomarkazda boʻlib, mehnat 
bozorida talab yuqori boʻlgan kasb-hu-
narlarga oʻqitish boʻyicha qoʻshimcha 
yoʻnalishlar tashkil etish lozimligi haqi-
da oʻz tavsiyalarini bergan edi. Shun-
dan soʻng, Navoiy kon-metallurgiya 
kombinati va “Navoiyazot” aksiyadorlik 
jamiyatlari bilan shartnomalar tuzilib, 
monomarkazda togʻ-kon sanoatiga 
zarur boʻlgan mutaxassislar tayyorlan-
moqda. Ushbu yoʻnalishlarda oʻqiti-
layotgan tinglovchilar amaliyotlari ham 
bevosita mazkur korxonalarda tashkil 
etilmoqda. Monomarkazda tayyorlangan 
mutaxassislar korxonalar bilan tuzilgan 
shartnomalar asosida mehnat faoliyatini 
ham davom ettirmoqda.

— Hozirda “Ishga marhamat” 
monomarkazimiz va oʻnlab yirik korxo-
nalar oʻrtasida hamkorlik shartnomalari 
tuzilgan. Oʻqitilayotgan fuqarolarning 
jarayonda bevosita ushbu korxonalar-
da amaliyot oʻtayotgani ularning oʻz 
tanlagan yoʻnalishlarida yaxshi muta
xassis boʻlishida muhim ahamiyat kasb 
etmoqda. Oʻqish tugagandan soʻng ting
lovchilar oʻzlari amaliyot oʻtagan kor
xonalarda bandligi taʼminlanmoqda, — 
deydi Navoiy shahar “Ishga marhamat” 
monomarkazi boʻlim boshligʻi Murodjon 
Zaripov.

Markazda ish beruvchilardan tu-
shayotgan talablarga koʻra, ham muta
xassislar tayyorlanadi. Ushbu talablar 
asosida oʻqitilgan “Jihozlarni taʼmirlash 
boʻyicha navbatchi chilangar” yoʻnalishi 
boʻyicha 260, “Avtomobillarni taʼmirlov-
chi chilangar” yoʻnalishi boʻyicha 269, 
jami 550 tinglovchi oʻquv va amaliyot 
jarayonini tugatib, Navoiy kon-metallur-
giya kombinatining markaziy kon bosh-
qarmasida ishlayapti. 

Monomarkazning yana bir yutugʻi 
shundaki, bugun aholiga va sayyohlar-
ga eng zamonaviy, mukammal xizmat 
koʻrsatadigan kasb egalarini tayyorlash 
uchun xalqaro hamkorlikni ham yoʻl-
ga qoʻygan. Jumladan, qandolatchilik, 
oshpazlik, ofitsiantlik, santexnik va kos-
metologik yoʻnalishlarda Turkiyadan 
malakali mutaxassislar jalb etilgan hol-
da oʻquv va amaliyot jarayonlari tashkil 
etildi. Mahalliy mutaxassislar ham  jahon 
standartlariga mos uslublardan foyda
langan holda kasb oʻrgatmoqda.  

Navoiy yildan-yilga turizm va inves-
titsiya jozibadorligi oshib borayotgan 
hududlardan biri sanaladi. Zamonaviy 
mehmonxonalar, oshxonalar va bosh-
qa xizmat koʻrsatish shoxobchalari soni 
ham ortib bormoqda. Ularning oʻziga 
xos dizayni va qulay sharoiti bilan bir 
qatorda betakror taʼmga ega milliy va 

xorijiy taomlari ham kishini oʻziga jalb 
etadi. Talabdan kelib chiqib, fuqarolar-
da oshpazlik kasbini egallashga boʻlgan 
ishtiyoq ham yuqori. Monomarkazda 
bu borada oʻttiz ikki yillik tajribaga ega, 
hamon izlanish va sohaga yangiliklarni 
joriy etishdan toʻxtamaydigan oshpaz 
Farhod Beknayev tinglovchilarga kasb 
mahoratini oʻrgatadi. 

— Shu yoʻnalishda oʻqiyotgan fuqaro-
larga birinchi navbatda, milliy taomlarni 
tayyorlashni oʻrgatamiz. Sababi ular 
turli turizm maskanlari va mehmonxo-
nalarida faoliyat olib borganda xorijlik 
mehmonlarga milliy taomlarimiz haqi-
da maʼlumot berish bilan birga ularga 
maromida tayyorlab berishlari lozim. 
Chunki bu, sayyohlarda yurtimiz haqi-
da iliq taassurot qoldirishida muhim ji-
hatlardan biri hisoblanadi. Shuningdek, 
xorijiy taomlar, shirinliklar va salatlar 
tayyorlash boʻyicha ham oʻqitamiz. Ush-
bu yoʻnalishda oʻqigan fuqarolarimiz 
orasida xususiy va oilaviy tadbirkorlikni 
yoʻlga qoʻyib, xalqimizga xizmat qilib ke-
layotganlari ham talaygina. Muhimi, bar-
cha bitiruvchilarimizning bandligi taʼmin-
lanmoqda, — deydi oshpazlik yoʻnalishi 
boʻyicha mutaxassis Farhod Beknayev.

Bugungi kunda davlat tashkilotlari-
dan tashqari, har bir soha rivojida xusu
siy sektorning ulushi katta boʻlmoqda. 
Ayniqsa, tadbirkorlik sohasi yanada rivo-

jlanib, katta va kichik biznes subyekt
lar soni kundan-kunga ortib bormoqda. 
Oʻz navbatida, ushbu yoʻnalishlarda hi-
sob-kitob ishlarini olib boradigan iqtisod-
chi va hisobchi mutaxassislarga ham 
ehtiyoj sezilmoqda. Shu talab asosida 
markazda buxgalteriya boʻyicha muta
xassislar tayyorlaydigan kurslar tashkil 
etilgan. Oʻtgan vaqt davomida ushbu so-
hada 400 dan ortiq malakali mutaxassis 
tayyorlanib, hozirda ular turli korxonalar-
da faoliyat yuritmoqda.

Bundan tashqari, monomarkazda na-
faqat kasbga oʻrgatish balki, rus, ingliz, 
koreys va yapon tillarini oʻqitish boʻyicha 
kurslar ham tashkil etilgan. Birgina rus 
tilini oʻrgatish boʻyicha Tashqi mehnat 
migratsiyasi agentligi Navoiy viloyati fi
liali Rudn universiteti bilan hamkorlikda 
dars mashgʻulotlarini olib borishni yoʻlga 
qoʻygan. Koreys tilini oʻrganuvchilar ham 
aynan Koreya Respublikasida ishlash 
istagida boʻlgan fuqarolardan iborat. 

KASB VA HUNAR O‘RGATIB, 
ISH TAQDIM ETAYOTGAN MASKAN

Aholining farovon turmush kechirishi, hayotidan rozi 
boʻlib yashashi ularning doimiy daromadli yumush 
bilan bandligiga bogʻliq. Kasbi va hunari boʻlgan 
inson esa hech qachon ishsiz qolmaydi. Shundan 
kelib chiqib, davlatimiz rahbari tashabbusi bilan 
hududlarda “Ishga marhamat” monomarkazlari 
tashkil etilib, ham nazariy, ham amaliy mashgʻulotlar 
uchun barcha moddiy texnik baza yaratildi. Bundan 
koʻzlangan asosiy maqsad ishsiz fuqarolar oʻzlari 
tanlagan kasbining mohir mutaxassisi boʻlib yetishib 
chiqishi va jamiyatda  oʻz oʻrnini topishi, oilasiga 
daromad olib kirishiga koʻmaklashishdir. 

Hududlar hayoti

Tuman markazidan 80 kilometr uzoq
likdagi Oqchopsoy qishlogʻidagi shun-
day muassasalardan biri 18 xil tibbiy 
uskunalar hamda konditsioner bilan 
jihozlangan boʻlib, ayni paytda 600 kishi-
ga xizmat qilyapti. 

Ushbu tumandagi 140 mingga yaqin 
aholining aksariyat qismi yarim choʻl va 
yassi tepaliklar bagʻrida, bir-biridan uzoq 

KONTEYNERDA  – TIBBIYOT PUNKTI
Samarqand viloyatining olis tumanlaridan biri – Qoʻshrabotda 
konteynerda joylashgan yangi tibbiyot punktlari qishloq 
aholisiga xizmat koʻrsata boshladi. 

Kurslarni tugatib, suhbatdan muvaffaqi-
yatli oʻtganlar xorijda qonuniy mehnat 
faoliyati bilan shugʻullanmoqda. Shu
ningdek, oliy oʻquv yurtlari talabalari va 
maktab oʻquvchilari ham markazda xori-
jiy tillarni oʻrganyapti.

Albatta, har bir ishning muvaffaqiya-
ti natijada koʻrinadi. Uchquduq shahri-
dan Navoiy shahriga koʻchib kelgan va 
ishsizlikdan qiynalib, “Ishga marhamat” 
monomarkazida ayollar sartaroshligi 
sirlarini oʻrgangan 29 yoshli Sevara Ab-
durahmatova bugungi faoliyatidan mam-
nun. 

— Ushbu markazda ayollar sartarosh
ligini oʻrganganimdan keyin mahalla 
fuqarolar yigʻini koʻmagida kredit olib, 
faoliyatimni yoʻlga qoʻydim. Hozirda 
daromadim yaxshi. Kasb oʻrganishim 
va bu orqali hayotimni yaxshilanishida 
monomarkaz muhim oʻrin tutdi. Muhimi, 
biz uchun yaratib berilgan bu imkoniyat-
lardan samarali foydalanish lozim, — 
deydi S.Abdurahmatova.

Yana bir jihat. Ushbu monomarkaz 
mutaxassislari tomonidan jazoni ijro 
etish muassasalarida ham kasbga oʻqi
tish tashkil etilgan. Yaʼni Navoiy maxsus 
prokuraturasi, Navoiy shahar “Ishga 
marhamat” monomarkazi va beshinchi 
mintaqaviy muvofiqlashtirish markazi 
oʻrtasida tuzilgan hamkorlik memoran-
dumiga koʻra, 30 yoshgacha boʻlgan 140 

dan ziyod mahkum ham mehnat bozori-
da talab yuqori boʻlgan 9 ta yoʻnalishda 
kasb-hunarlarga oʻrgatilmoqda. Bu esa 
ularning jazo muddati tugagandan ke-
yin sogʻlom hayotga qaytishida muhim 
ahamiyat kasb etadi.

— Ushbu memorandum asosida 
monomarkazning texnik, xizmat koʻr-
satish va qurilish sohalari mutaxassis-
lari mahkumlarga kasb-hunar oʻrgatish-
moqda. Ular santexnik, payvandlov-
chi, avtomobil va maishiy texnikalarni 
taʼmirlash, kran mashinisti, tokarlik, 
suvoqchilik, boʻyoqchilik, alyumin pro-
fillar oʻrnatish, mebel jihozlarini yasash 
va taʼmirlash, sartaroshlik va oshpazlik 
kabi yoʻnalishlarda oʻqitilmoqda, — dey-
di Navoiy shahridagi “Ishga marhamat” 
monomarkazi boʻlim boshligʻi Gʻiyos 
Joʻrayev. 

Darhaqiqat, ayni paytda monomar
kazning malakali mutaxassislari tomoni-
dan oʻtkazilayotgan nazariy va amaliy 
mashgʻulotlarda oʻzlari tanlagan kasb-
ning mohir ustasi boʻlib yetishaman, 
kelajakda shu kasbim orqali daromadga 
ega boʻlaman degan mahkumlar katta 
qiziqish bilan oʻqishni davom ettirmoq-
da. Buning uchun muassasada barcha 
sharoit yaratilgan. 

Bir soʻz bilan aytganda, inson qad
ri va manfaatlari, xalqimizning farovon 
turmush kechirishi, hayotidan va davlat-
dan rozi boʻlib, baxtli yashashlari  yoʻlida 
amalga oshirilayotgan islohotlarni jazo 
muddatini oʻtayotgan shaxslar ham his 
etmoqda.  Bu esa u kim boʻlishidan qatʼi 
nazar, shu vatanning farzandi ekani, im-
koniyatlardan bebahra boʻlmasligi, shu 
bilan bir qatorda, yurt taraqqiyoti yoʻlida, 
vatan, xalq uchun xizmat qilishi lozimli
gini anglatib turadi. 

G‘olib ABDUSALOMOV,
“Yangi O‘zbekiston” muxbiri

Taʼlim sifati deganda taʼlim maz-
munining bugungi davrga xos ijtimoiy 
zaruriyatlar, strategik maqsad va vazi-
falarga mutanosibligi nazarda tutiladi. 
Har qanday jamiyatda taʼlim sifatini yuk-
saltirish uchun shu maqsadga qaratil-
gan saʼy-harakatlar aniq tamoyillarga 
boʻysundirilmogʻi darkor. 

Taʼlim sifatini taʼminlash va oshirish 
masalasi oson hamda bir martalik tadbir-
lar evaziga hal qilinadigan vazifa emas. 
U keng miqyosdagi chora-tadbirlarni 
uzluksiz va tizimli ravishda amalga oshi
rishni taqozo qiladi. Xususan, butun 
taʼlim tizimidagi choralar jamiyatning 
bugungi strategik maqsadlariga mos 
bilim va malakalar doirasini aniqlash, bu 
bilimlarni yetkazish borasidagi ijtimoiy 
tajribalarni umumlashtirishdan iborat 
boʻlishi lozim.

Tahsil jarayonini tashkil etish cho-
ralari mashgʻulotlarning zamonaviy 
shakllarini tatbiq etish, pedagogik tex-
nologiyalarni qoʻllash, pedagoglarning 
bu boradagi mahoratini yuksaltirishga 

xizmat qiladigan yangi malaka oshirish 
tizimini vujudga keltirish tadbirlaridan 
iborat boʻlmogʻi zarur. Ana shunday 
tizimli yondashuvgina taʼlim sifatini yuk-
saltirish imkonini beradi.

Bugun Qarshi davlat universitetida 
tayyorlangan darslik, oʻquv qoʻllanma va 
lugʻatlar mazmunini mutaxassislarni jalb 
qilgan holda tahlil qilib chiqish vazifasi 
kun tartibiga qoʻyilmoqda. Fikrimizcha, 
ushbu choralar yaratilayotgan oʻquv 
adabiyotlarining taʼlim islohotlari vazi-
falariga mosligi darajasini aniqlash im-
konini beradi. Hozirga qadar universitet-
da shakllantirilgan ekspertlar guruhlari 
tomonidan jami 109 ta oʻquv adabiyoti 
ekspertizadan oʻtkazildi, ularning 92 tasi 

chop etishga tavsiya qilindi, 17 tasiga 
esa nashrga rad javobi berildi.

Oliygohimizda taʼlim mazmunining 
fanlararo integratsiyasini taʼminlash 
masalasiga alohida eʼtibor berilmoqda. 
Buning uchun oʻquv rejalari va dastur-
larini, oʻquv-uslubiy majmualarni tayyor-
lashda yetkazilishi rejalanayotgan bilim 
va malakalarning takrorlanmasligiga 
erishish koʻzda tutilmoqda. Shuningdek, 
bir oʻquv fani doirasida yetkazilayotgan 
bilimlarni boshqa fanlardagi mavzular 
bilan uygʻunlashtirish uslubiyotini ishlab 
chiqish ustida ishlayapmiz.

Universitetda oʻqitishning mustaqil 
taʼlimga asoslangan yangicha kredit-
modul tizimi yoʻlga qoʻyilgan. Bunda 

asosiy eʼtibor taʼlim sifatini oshirish, pro-
fessor-oʻqituvchilar va talabalarning oʻz 
ustida ishlashiga qaratilgan. 

Mazkur oʻquv-uslubiy ishlarni yagona 
boshqaruv tizimiga oʻtkazish maqsadi-
da universitetda Akademik faoliyat va 
registrator boshqarmasi yoʻlga qoʻyiladi. 
Mazkur boshqarmada talabalarga 40 ga 
yaqin xizmat koʻrsatiladi.  

Talabalar boʻsh vaqtidan unumli foy-
dalanishi va mustaqil taʼlim topshiriqla-
rini vaqtida bajarishi uchun universitet-
ning 500 oʻrinli Axborot-resurs markazi 
zamonaviy taʼmirlandi va uch smenada 
ish tashkil etildi.

Shuningdek, universitetda individual-
differensiyalashgan yondashuv orqali 

taʼlim sifatini oshirishga harakat qilinmoq-
da. Buning uchun malakali mutaxassislar 
va tyutorlar yordamida talabalarning ruhiy 
holati va intellektual salohiyati tahlil qilin-
moqda. Tahlil natijalari asosida qobiliyatli 
va alohida yondashuvga muhtoj talabalar 
uchun maxsus guruhlar tashkil etilmoq-
da. Bunday yondashuv taʼlim mazmunini 
talabalarning individual xususiyatlariga 
moslashtirish imkonini bermoqda.

Taʼlim va amaliyot jarayonlarini birga-
likda olib borish maqsadida viloyatdagi 
yirik ish beruvchi tashkilotlar bilan ham-
korlik shartnomalari imzolangan va tala-
balar malakaviy amaliyotlarni real ishlab 
chiqarish jarayonlarida oʻtashi uchun 
barcha sharoitlar yaratilgan. 

Oʻquv jarayonini yoshlar oʻzlashti
rishi zarur boʻlgan bilim va malaka-
lar hajmiga moslashtirish maqsadida 
kafedralarning mashgʻulotlar mazmuni 
va soatlarini belgilashdagi vakolatlari 
kengaytirilmoqda. Bunda kafedralar 
nafaqat fanning muayyan boʻlimlari 
uchun ajratiladigan oʻquv soatlari 
miqdorini mustaqil belgilash, balki 
uni talabalarga yetkazishning maqbul 
shakllari va uslubiyatini tanlash im-
koniyatlariga ham ega boʻlmoqdalar.

Bugun taʼlim sifatini oshirish maq-
sadida universitetda jamiyat strategik 
maqsadlariga mos boʻlgan bilim va 
malakalar doirasini aniqlash, bu bilimlar-
ni yetkazish borasidagi ijtimoiy tajribalar-
ni umumlashtirish imkonini beradigan 
“Gʻoyalar markazi” tashkil etish ustida 
ish olib boryapmiz. Hozir ushbu markaz-
ning funksional vazifalari, ishlash tartibi 
va tamoyillari, tarkibiy tuzilmasi aniqlan-
di. Aytish zarurki, markaz nafaqat uni-
versitetdagi oʻquv-uslubiy, balki ilmiy 
tadqiqot va maʼnaviy-tarbiyaviy ishlarni 
ham yanada jonlantirishga xizmat qiladi.

masofada joylashgan uylarda istiqomat 
qiladi. Bu esa shifokorlar va patronaj 
hamshiralari uchun anchagina qiyin-
chilik yuzaga keltirishi tabiiy. Shuning 
uchun ham mazkur loyihaga qoʻl urildi. 

— Shu paytgacha qishloq aholisi 
malakali tibbiy yordam yoki maslahat 
olish maqsadida oʻnlab chaqirim yoʻl 
bosib tuman markaziga kelishga majbur 

edi, — deydi tuman tibbiyot birlashmasi 
boshligʻi Ulugʻbek Shamsiyev. — Endi-
likda  bu muammo ham oʻz ijobiy yechi-
mini topdi. 

Suhbatdoshimizning aytishicha, “Qish-
loq shifokori” dasturiga binoan, tumanga 
12 nafar umumiy amaliyot shifokori taklif 
qilingan. Dasturga koʻra, bu yerga kel-
gan shifokorlar yuqori maosh, ipoteka 
imtiyozlari va turli xil ustama bilan taʼmin-
lanadi. Ammo shunday boʻlishiga qara-
masdan, bunday sharoitda ishlashga rozi 
boʻlayotgan mutaxassislar koʻp emas. 
Aytish joizki, soʻnggi 2 oy ichida “Obod 
qishloq” davlat dasturi ijrosi doirasida 
Toz, Oqmachit, Qoʻshrabot va Pangat 
qishloqlarida ham yangi oilaviy poliklini-
kalar foydalanishga topshirildi. 

Bundan tashqari, tuman markaziy 
shifoxonasining moddiy-texnik bazasi-
ni mustahkamlash uchun joriy yilda 1,2 
milliard soʻm miqdorida byudjet mab-
lagʻlari ajratilgan edi. Bu mablagʻlar 
shifoxonani elektroforez, fizioterapevtik 
bochka, kardiomonitor kabi zamonaviy 
tibbiy uskuna va jihozlar bilan taʼminlash 
uchun sarflandi.  

Y.ESHMUHAMMEDOV 

TA’LIMGA 
YANGICHA YONDASHUVLAR KERAK 

Bugun mamlakatimizda asosiy eʼtibor taʼlim sifatini oshirishga 
qaratilmoqda. Prezidentimiz ham Oliy Majlis va xalqimizga 
2022-yilgi murojaatnomasida “Taʼlim sifatini oshirish yangi 
Oʻzbekiston taraqqiyotining yakka-yu yagona toʻgʻri yoʻlidir”, 
deya taʼkidlagandi. Zero, taʼlim sifati, mazmuni, uni shakllantirish 
tamoyillari, choralari va mezonlarini aniqlash masalasi nafaqat 
ilmiy-nazariy, balki amaliy ahamiyatga ega vazifalar sirasiga kiradi.

Abdulhamid  XOLMURODOV,
Qarshi davlat universiteti 
prorektori, professor

Taʼlim va amaliyot jarayonlarini birgalikda olib borish 
maqsadida viloyatdagi yirik ish beruvchi tashkilotlar 
bilan hamkorlik shartnomalari imzolangan va 
talabalar malakaviy amaliyotlarni real ishlab 
chiqarish jarayonlarida oʻtashi uchun barcha 
sharoitlar yaratilgan. 

Ahmadjon MELIBOYEV,
O‘zbekistonda xizmat 
ko‘rsatgan jurnalist

Mulohaza

Turizm

Keyingi yillarda ajdodlarimizdan qol-
gan boy maʼnaviy-madaniy yodgorliklar, 
osori-atiqalar, tabiiy maskanlarga dunyo 
hamjamiyatining qiziqishi ortib bormoqda.  
Natijada mahalliy va xorijlik mehmonlarning 
talabiga binoan turizmning yangi yoʻnalish-
lariga asos solindi.

Margʻilon ipak matolari, Rishton kulolligi, 
Qoʻqon yogʻoch oʻymakorlik namunalari
ning oʻtmish va bugungi kuni asrlar davo
mida dunyo hamjamiyatini oʻziga maftun 
etib keladi. Bu yoʻnalishlarda turizm obyekt-
lari tashkil etilgani xorijlik sayyohlarda katta 
qiziqish uygʻotmoqda.   

Prezidentimiz raisligida oʻtkazilgan vi
deoselektor yigʻilishida turizm va madaniy 
meros imkoniyatlarini toʻliq ishga solish, 

Futbol oʻyinining muhim bir qoidasi bor: 
qaysi jamoaning yarim himoyasi kuchli 
boʻlsa, ular oʻyin markazini  nazoratga olib,  
jamoa gʻalabasiga jiddiy hissa qoʻshadi. 
Kitobxonlikda ham futboldagiday, uch 
bosqich mavjud: bolalik, oʻsmirlik, yoshlik. 
Bolalikda, asosan, ertak kitoblar oʻqiladi. 
Oʻsmirlikda hazmi birmuncha yengil, oʻquv
chini cheksiz xayolot, orzu-umidlar dunyosi-
ga boshlaydigan hayotiy hamda sarguzasht 
qissalarga qiziqish kuchayadi.

Birinchi oʻqigan kitobimni eslay olmay-
man, ammo tinglaganlarim yodimda qolgan 
(u paytlari kitob bugungiday moʻl emasdi). 
Ular kattalar tomonidan uzoq qish tunlari ja-
moa boʻlib oʻqiladigan, bir kishi qiroat bilan 
oʻqisa, boshqalar jon quloqlari bilan eshita-
digan jangnomalar, xalq  dostonlari,  qasida 
va baxshidalar edi. Abu Muslim jangnoma-
lari, Ibrohim Adham qissalari, Safed Bulon 
hikoyati qayerda, kimning tashqi hovlisidagi 
mehmonxonada oʻqilayotgan boʻlsa, oʻsha 
yerga tortinmay boraverardim. 

Maktabda adabiyot oʻqituvchilarimiz 
qanday kitob oʻqiyotganimizga jiddiy eʼtibor 
berishardi. Ularning tavsiyasiga koʻra, 
“Choʻloq laylak”, “Uch ogʻa-ini botirlar”, 
“Maqtanchoq quyon”, “Rostgoʻy bola”, “Tul-
ki bilan turna” kabi ertaklarni uyda oʻqib ke-
lib, dars payti bir-birimizga aytib, bilganimiz-
cha muhokama qilardik. Ertaklar asosida 
bayon yozardik. “Tuyaqush bilan qoplon” 
ertagini qanday muhokama qilganimiz hali-
hali yodimda. Mana, oʻsha ertak: “Qoplon 
shoshilib ovqat yeyayotgan ekan, tomogʻi-
ga  suyak tiqilib kolibdi.  Tuyaqush yordam-
ga kelib, “Osmonga qarab ogʻzingni ochib 
tur, men suyakni olib tashlayman”, debdi. 
Qoplon osmonga qarab ogʻzini ochib turib-
di. Tuyaqush uzun tumshugʻini qoplonning 
ogʻziga solib, tomogʻiga tiqilgan suyakni olib 
tashlabdi. Qoplon xursand boʻlib, tuyaqush-
ga: “Sen menga yaxshilik qilding, rahmat, 
endi ikkovimiz doʻst boʻlamiz, bir-birimizga 
yordam beramiz”, debdi.

 Shunday qilib, tuyaqush bilan qoplon  
doʻst boʻlibdi. Oradan koʻp vaqt oʻtibdi. Bir 
kuni tuyaqush qoplonni sinamoqchi boʻlib, 
yolgʻondan, “Voy dod,   oʻlyapman, meni 
qutqar, doʻstim”,  deb  qoplonni yordam-
ga chaqiribdi. Qoplon uzoqroqda ekan, 
oʻrmondagi shox-butoqlar orasidan oʻtib, 
junlari yulinib,  terisi shilinib, tuyaqushning 
oldiga yetib kelibdi. Qarasa, tuyaqush sop-
pa-sogʻ ekan. Qoplon hayron boʻlib, undan: 
“Nega meni yordamga chaqirding?”, deb 
soʻrabdi. Tuyaqush surbetlik bilan: “Ancha-
dan beri koʻrishmadik, doʻstligimiz esingdan 
chiqib qolmadimi, deb  seni sinamoqchi 
edim”, debdi. Doʻstining bu gapidan qoplon 
qattiq xafa boʻlibdi”.

Shu ertakni muhokama qilayotganimiz-
da, hammamiz: “Yolgʻonchi bilan doʻstlash-
maslik kerak”, deganmiz. Oʻqituvchimiz 
boʻlsa: “Ovqatni shoshilib yesa shunday 
boʻladi, chayna-aab yeyish kerak”, degandi.

Keyinroq oʻqigan kitoblarim yodimda 
qolgan. Hakim Nazirning “Koʻkorol chiroq
lari”, “Yonar daryo”, “Kenjatoy” qissalarini, 
Qudrat Hikmatning “Toshbaqalar hujumi”, 
“Shamol botir”, “Alisher va kitob”, Uchqun 
Nazarovning oltmishinchi yillari yoshlar 
oʻrtasida benihoya mashhur boʻlgan  jajji 
qissasini bir emas, bir necha marta oʻqib 
chiqqanman. Gʻafur Gʻulomning “Shum bo-
la”si ancha vaqt qoʻlimdan tushmagan. Shu 
asar taʼsirida mahalla bolalari bilan bir-ikki 
marta shumlik ham qilganmiz... “Boshsiz 
chavandoz” meni oʻziga rom qilgan... Bu-
gun Xudoyberdi Toʻxtaboyev, Nosir Fozilov, 
Shukur Xolmirzayev, Oʻktam Usmonov, 
Mengziyo Safarov, Latif Mahmudov, Erkin 
Malikov, Anvar Obidjon kabi  oʻsmirlarga 
moʻljallab  asar yozadigan adiblar yetishma
yapti. Nega shundayligini tushunish qiyin.

Shu oʻrinda oʻzim kuzatgan bir holatga 
toʻxtalmoqchiman. Yoshligidan kitob oʻqish-
ga oʻrgatilgan va  bunday fazilatdan mut-
laqo yiroq bola xarakterida keskin farq bor. 
Kitobxon bolalarning nutqi ravon, fikrlash 
doirasi kengligini sezish qiyin emas. Bun-
daylar boshqa bolalar bilan oson doʻstla-
shadi, kattalar tili bilan aytganda, xarakteri 
bosiq, ayni chogʻda kirishimli, muruvvatli 
boʻladi, biror yegulikni oʻrtoqlari bilan ba-
ham koʻradi, oʻyinchoqlarini qizgʻonmaydi,  
tengdoshlariga beminnat yordam beradi. 
Nutqi rivojlangani bois, har qanday vaziyat-
dan oson chiqib ketadi. 

Faqat shular emas, kitob oʻqib katta boʻl-
gan bolalar jonivorlarga ozor yetkazmaydi, 
gullarni yulmaydi, koʻchatlarni mehr bilan 
parvarish qiladi. Ertaklardagi devlarning 
“Saloming boʻlmaganda yetti yamlab, bir 

yutardim”, degan soʻzlari taʼsirida kattalar-
ga salom beradi.

Shundan kelib chiqib, har bir mamlakat 
yoshlarining maʼnaviy-axloqiy darajasini u 
yerdagi kitobxonlik darajasiga qarab ham 
aniqlash mumkin. Bugun dunyoning ma-
na-man degan davlatlari moliyaviy inqiroz-
ga yuz tutib, iqtisodiy muammolar girdobida 
qolayotgan bir paytda poytaxtimiz marka-
zida kitobxonlarga atab yangi muhtasham 
ziyo maskani qurilayotgani, adabiyot olami-
ga kirib kelayotgan yosh ijodkorlarning har 
jihatdan qoʻllab-quvvatlanishi, ijod namu-
nalari toʻplam holida chop etilayotgani be-
jiz emas, albatta. Chunki qadim-qadimdan 
ilm-maʼrifatga, ziyoga intilgan xalqmiz. Dun-
yo tamadduni rivojiga beadoq hissa qoʻsh-
gan ulugʻ ajdodlarimiz juda yoshlikdan kitob 

mutolaasiga berilgan. Shunday ekan, vaqt 
oʻtmay turib, farzandlarimiz ong-shuurini ki-
toblarga jo boʻlgan bebaho hikmatlar bilan  
bezaylik, demoqchiman. Tasavvur qilay-
lik: bugun foydalanishga topshirilayotgan 
uylarda quruvchilar himmat koʻrsatib, uy 
egalariga bitta kitob javoni sovgʻa qilsalar, 
unda  “Hamsa”, “Boburnoma”, OʻzFA Til va 
adabiyot instituti  olimlari tayyorlagan ellik 
jildli “Oʻzbek xalq ogʻzaki ijodi” namunalari 
boʻlsa qani endi.

Yaxshi asarlar bir emas, bir necha marta 
oʻqiladi. Har oʻqiganingizda oʻzingiz uchun 
asarning yangi-yangi qirralarini, muallifning  
badiiy ifoda  mahoratini kashf etib borasiz. 
Shu maʼnoda, “Baʼzi kitoblarni uch marta 
oʻqib chiqqanman”, degan gapim mubo-
lagʻa emas. Bolalikda oʻqituvchilarimiz 
“Zoʻr odam boʻlish uchun  koʻp kitob  oʻqish 

kerak”, deyishardi. Zoʻr boʻlish kimga yoq-
maydi deysiz, qoʻlimizga nima tushsa,  tan-
lamay oʻqiyverganmiz. 

Toshkent Davlat dorilfununiga (hozirgi 
OʻzMU) oʻqishga kelgach, koʻplab salmoq
li kitoblarni domlalarimizdan  baho olish 
uchun   oʻqishga toʻgʻri keldi. Tasavvur qi
ling — imtihonga uch kun qolganida tun-
ni tun, kunni kun demay, Lev Tolstoyning 
“Urush va tinchlik”, “Anna Karenina” asarla-
rini, Balzak,  Zolya, Kuper, Xeminguey  kabi 
zabardast klassiklarning mashhur asarla-
rini choʻqilab boʻlsa-da oʻqib, mazmunini 
aytib berishga majbur boʻlganmiz. Yillar 
oʻtib “Urush va tinchlik”ni ham, “Anna Kare
nina”ni ham, yuqorida nomlari keltirilgan va 
keltirilmagan koʻplab adiblarning asarlarini 
oʻzim uchun, ichki ehtiyoj sabab uchinchi 

marta oʻqishimga toʻgʻri keldi. Bu — haqiqiy 
oʻqish boʻldi. 

Kitob oʻqir ekanman, ulardan topgan 
dur-javohirlarim, anglagan haqiqatlarim, 
mutolaa jarayonida xayolimga kelgan  
oʻy-fikrlarni boshqalar bilan baham koʻrish, 
bu buyuk  tafakkur xazinasidan bahramand 
boʻlmaganlarni kitobxonlikka chorlash men 
uchun  yoqimli mashgʻulotga aylandi. Bu 
odatimni hanuz tashlamaganman. Qay-
ta-qayta oʻqish hayotiy haqiqatlarni idrok 
etish, mazmun-mohiyatini toʻla anglash im-
konini beradi. 

Lev Tolstoyning “Iqrornoma” asarini 
birinchi bor rus tilida, soʻng oʻzbek tili-
da oʻqiganman. Jurnalistika fakultetidagi 
saboqlarimda undan muttasil foydalan-
ib kelaman. “Iqrornoma” xususida insho 
yozdiraman. Qayerdaki yaxshi kitoblar 

sa”, “Iqrornoma”, “Oʻtkan kunlar”, “Boburno-
ma” shunday asarlar sirasiga kiradi.

Maqolalarimdan birida adabiyotni sogʻin 
sigirga oʻxshatib olgan  baʼzi qalamkashlar-
ni tanqid qilib, bemaza kitoblarning umri 
qisqa, hademay meʼdaga tegadi,  deya 
oʻzimga oʻzim dalda bergandim. Yang
lishgan ekanman, oldi-qochdi asarlar 
hali-veri meʼdaga tegadiganga oʻxshamay-
di. Natijada gʻaroyib  yangi toifa — badiiy 
idrok saviyasi oʻta past “kitobxon” paydo 
boʻldi. Bunday oʻquvchi kitobni sinchiklab, 
mazmun-mohiyatini tushunib oʻqimaydi, 
shunchaki varaqlaydi-qoʻyadi. Biror joyda 
asar muallifini koʻrib qolsa, uni savolga tut-
maydi ham.  

Bunday “tarbiyali” oʻquvchi yana qayer-
da bor?  Shu bois, kitob doʻkonlari, qoʻlbola 
rastalarda koʻngilni aynitadigan darajada-
gi koʻchirma, ulama-yopishtirma, agʻdar-
ma-toʻntarma “asar”lar kun sayin koʻpayib, 
chinakam badiiy  asarlarni bir chetga surib 
qoʻymoqda. “Bu yil uchta roman, besh-
ta qissa yozishni reja qilganman”, degan 
gap hatto adabiyotshunoslarni ham ajab-
lantirmay qoʻydi. Illatning illatligi faqat shu 
emas, oʻzi yozgan kitobga boshqalar nomi-
dan  taqriz, tavsiya yozish, syujet oʻgʻirlash, 
maqtov maqolalar uyushtirish oddiy bir hol 
boʻlib qoldi.

Insoniyat tarixida kelgusi avlodlar eʼtibor 
berishi zarur boʻlgan saboqlar koʻp. Ular-
dan biri shuki, yosh avlod tarbiyasini bir 
zum boʻlsin oʻz holiga qoʻyib boʻlmaydi. Bir 
kunlik eʼtiborsizlik keyinchalik ming kunlik 
tashvishga sabab boʻlishi mumkin. Alloma-
lar avvallari zarur kitoblarning yoʻqligini ofat 
deb bilgan. Shunday ekan, bemaza kitob
larning koʻpayishi ham ofatga aylanishiga 
yoʻl qoʻymaylik. Ong-shuurni yoritadigan, 
fikrlash qobiliyatini oshiradigan kitoblarni 
targʻib qilaylik. 

Kitob va kitobxonlik haqida gap ketgan-
da, ayrim kuzatuvchilar “Qogʻoz kitoblar
ning umri tugaydi, kitobxonlik kompyuter 
zimmasiga yuklanadi”, degan gapni juda 
ishonch bilan aytmoqda. Fikrimcha, “qogʻoz 
kitob” bilan “internet kitob”ning bir-biridan 
keskin farq qiluvchi jihati bor. Qogʻoz kitob 
oʻquvchining ong-tafakkuriga taʼsir koʻr-
satadi, internet imkoniyatlari esa asosan, 
xabardorlikni oshiradi. Qogʻoz kitoblarning 
umri tugayotganini bashorat qilgan yosh 
olimdan: “Ayting-chi, sevgi-muhabbatda 
Majnun holiga tushgan yoki shunga yaqin-
lashgan oshiq uchun mahbubasi visoliga 
yetish, yuz-koʻzlaridan olov yangligʻ boʻsa 
olish yaxshimi yoki sevgilisini  oyna or-
tidan koʻrib,  havo orqali boʻsa qabul qilish 
maʼqulmi?”, deb soʻradim. U birinchi visol 
tarafini oldi. “Qogʻoz kitoblar, bilsangiz, shu 
birinchi visolning naqd oʻzi. Ularni oʻqiyotib, 
ilhomingiz joʻshib ketsa, bagʻringizga bosa-
siz, qoʻyningizga solasiz, peshonasidan 
oʻpasiz, yoʻlda, uyqusiz tunda hamrohingiz 
boʻlishi ham mumkin”, dedim. 

Aslida ham shunday.

“Yashil makon” umummilliy loyihasi doirasi-
da kuzgi koʻchat ekish mavsumini samarali 
oʻtkazish bilan bogʻliq vazifalar ijrosiga alo-
hida eʼtibor qaratildi.

Bu bejiz emas. Yutuqlar bor, ammo so-
hada hali ishga solinmagan imkoniyatlari
miz koʻp.

Viloyatimizda 2023-yilning oʻtgan 
davrida turizm yoʻnalishida qiymati 2,3 
trillion soʻmlik 240 ta loyihani ishga 
tushirish orqali sayyohlarga xizmat koʻr-
satuvchi turoperator va turagentlar sonini 

umumiy qiymati 130 milliard soʻmlik turizm 
va hunarmandlik markazi tashkil etilyapti. 
Bu yerda zamonaviy mehmonxona, hunar-
mandlar va savdo  markazi, bolalar oʻyin
gohi va boshqa koʻngilochar xizmatlar tash-
kil etiladi. Fargʻona shahrida barpo etilayot-
gan “Ekoshahar”da Yaponiyaning “Micado 
development” kompaniyasi tomonidan  
3 gektar maydonda “Shogun city” yapon 
bogʻi qurilmoqda.

“Uzbekistan Airports” AJ va “Silk Avia” 
aviakompaniyasi bilan hamkorlikda Olma
ota, Ostona, Jidda, Urumchi, Seul, shu
ningdek, Toshkent, Samarqand, Buxoro, 
Urganch, Navoiy va Termiz yoʻnalishlarida  
toʻgʻridan-toʻgʻri yangi aviaqatnovlar ochish 
ishlari olib borilmoqda. Fargʻona — Soʻx — 
Fargʻona yoʻnalishida aviaqatnovlar sonini 
bugun 4 karra oshirdi.

Eksklav hududlar hisoblangan Soʻx tu-
mani, Rishton tumanining Choʻngʻara va 
Fargʻona tumanining Shohimardon qish
loqlariga Qirgʻiziston orqali ID pasport bilan 
oʻtish tizimi joriy qilingani tashrif buyurayot-
gan  sayyohlar uchun juda katta yengil-
liklar yaratdi. Yangi tartibga qadar bir kunlik 
sayyohlar oʻtish hajmi 2500 nafarni tashkil 
etgan boʻlsa, ID pasport tizim joriy qilin-
gach, sayyohlar soni 6 500 nafardan oshdi. 

Bu koʻrsatkichlarni yanada oshirish im-
koniyati mavjud. Ayni kunda  Shohimar-
don qishlogʻi hududidagi davlat ixtiyoridagi 
mavjud 33 ta dam olish maskani belgilan-
gan tartibda sotuvga chiqarilib, tadbirkorlar 
ixtiyoriga berildi. Ana shunday istiqbolli loyi
halarning biri “Bahodir Logʻon tekstil” MCHJ 
tomonidan amalga oshirilmoqda. Loyiha 
doirasida 55 oʻrinli, 3 yulduzli mehmonxo-
na, kemping xizmatlari, vertolyot qoʻnish 
maydonchasi tashkil etish rejalashtirilgan.

Hali ishga solinmagan imkoniyatlarimiz 
koʻp. Xususan, mahalliy va xorijiy inves
torlarni hududga jalb qilish, Shohimardon 
qishlogʻida yirik turizm zonalari tashkil etish, 
Fargʻona shahridan vertolyot qatnovini yoʻl-
ga qoʻyish, transport sohasida qoʻshimcha 

sharoit yaratilib, vertolyotda sayohat qilish 
turistik xizmat turini joriy etish, ekstremal 
turizmni rivojlantirish bilan bogʻliq dolzarb 
masalalarga eʼtibor qaratishimiz muhim. 
Bu yoʻnalishda kino, hujjatli filmlar yaratish, 
madaniyat maskanlari, muqaddas va tarixiy  
qadamjolar, istirohat bogʻlari ish koʻlamini 
yanada jonlantirish, jozibardorligini oshirish 
muhim hisoblanadi. 

Videoselektor yigʻilishida xato va kam-
chiliklardan toʻgʻri xulosa chiqarish, mav-
jud imkoniyatlardan samarali foydalanish 
borasida bildirilgan taklif va  mulohazalar 
turizm salohiyatini oshirish, turlarini koʻpay
tirish, bu yoʻnalishda yangi loyiha va 
tashabbuslarni  qoʻllab-quvvatlash imkoni-
yatini beradi.

vertolyotda farg‘ona bo‘ylab sayohat
yoki hudud jozibadorligini yanada oshirish uchun nimalar qilish lozim?

Fargʻona — koʻhna va betakror, qadim va navqiron maskan. 
Goʻzal tabiati, musaffo havosi, unumdor yeri bilan asrlar davomida 
hayratini koʻz-koʻz qilib kelayotgan ajib maskanda muqaddas 
qadamjo va ziyoratgohlar, tarixiy obidalar oʻtmish va yorqin 
kelajakdan darak beradi.

Muzaffar TEMIROV,
Farg‘ona viloyati Turizm 
boshqarmasi boshlig‘i 
o‘rinbosari

96 taga yetkazish, 4 492 yangi ish oʻrni 
yaratish belgilangan. Bugunga qadar esa 
umumiy qiymati 302 milliard 635 million 
soʻmlik 45 ta loyiha ishga tushirilib, 821 
yangi ish oʻrni ochildi. Shuningdek, 38 ta 
3, 4, 5 yulduzli mehmonxonalar faoliyatini 
yoʻlga qoʻyish hisobiga 1 710 oʻrin joy va 
649 ta yangi ish oʻrni ochish ishlari davom 
ettirilmoqda. Bu loyihalar ishga tushsa, 
viloyatda joylashtirish vositalari soni 386 
taga, qamrovi bir vaqtning  oʻzida 7 ming 
281 taga yetkaziladi.

Viloyatga turizm oqimini yanada oshirish  
maqsadida eko, agro, ekstremal, tibbiy, 
koʻngilochar va boshqa turistik maskanlar 
tashkil etish borasida yangi loyihalar amal-
ga oshirilmoqda. Qoʻqon shahrida “Baraka 
International Trade Group” XK tomonidan 

ertaga millatning najotkori boʻladi
bUGUN KITOB O‘QIYOTGAN BOLA

haqida gap boshlansa, “Iqrornoma”ni til-
ga olaman. Uning har jumlasi fikr-musho-
hada, fikr-inkor, fikr-tasdiq, fikr-daʼvatdan 
iborat. Adibning iqrornomasi dastlab uning 
shaxsiy hayoti manzaralari,  umri bayoniga 
oʻxshab ketadi. Ammo bir-ikki sahifadan 
keyinoq, yozuvchining hayot, tiriklik, diniy 
eʼtiqod, borliq haqida oʻziga oʻzi berayotgan 
savollari yuzaga qalqib chiqadi. Kitobxon 
ham beixtiyor ularni qaytara boshlaydi, adib 
singari, oʻtayotgan umrini, oʻy-qarashlari-
ni, hayotdan olgan saboq-xulosalarini, yu-
tuq-kamchiliklarini taftish qilishga tushadi. 

“Gʻalati manzara, — deb yozadi ulugʻ 
adib, — odamlar diniy eʼtiqodlarga sigʻinib, 
ularga zid tarzda hayot kechirganlarini koʻr-
ganimda shu eʼtiqodlardan bezib ketgan-
dim. Ammo odamlar xuddi shu eʼtiqodlar
ning oʻziga amal qilib yashaganlarini koʻr-
ganimda ularning hayoti menga gʻoyatda 
jozibador va oqilona koʻrindi. Shunda men 
nega bir vaqtlar bu eʼtiqodlardan bezganim-
ni, nega ularni maʼnosiz deb hisob
laganimni, endilikda esa nima sababdan 
ularni qabul qilganimni... tushundim. Men 
adashganimni va qanday qilib adashganim-
ni anglab yetdim. Men notoʻgʻri fikr yurit-
ganim uchun emas,  gunohkorona hayot 
kechirganim uchun adashgan ekanman. 
Men anglab yetganim — haqiqat yuzini 
mendan yashirgan narsa fikrlarimdagi xa-
tolik boʻlmagan ekan, balki favqulodda ish-
ratbozlik, maishatparastlik sharoitida, baloi 
nafsni qondirish yoʻlida oʻtkazgan hayotim 
boʻlgan ekan...”.

“Iqrornoma”dan anglashiladigan buyuk 
xulosa shuki, notoʻgʻri fikrlash  ayb emas, 
haqiqat izlayotgan inson adashib, yang
lishib, oʻzining bu holatlarini idrok etibgina 
koʻzlagan maqsadiga erishadi. Bungacha 
u, adib uqtirganiday,  hayotning nomaʼlum 
sohillari tomon qayiqda, shiddatli oqim bilan 
yolgʻiz  qoldirilgan holda, tajribasiz qoʻllari 
bilan eshkak eshadi, oqim uni manzildan 
boshqa tomonga ayovsiz ravishda sudray-
di, yoʻl-yoʻlakay oʻzi kabi oqim ixtiyoriga 
tushib qolgan, qoʻllaridan eshkaklari tushib 
ketgan yoʻlovchilarni  uchratadi, va yana, 
u olislab suzib borar ekan,  oqimni men-
simaydigan haybatli kemalarga, shovva-
larga urilib, dabdalasi chiqqan qayiqlarga 
duch keladi. Bunday holatga tushgan adib, 
nihoyat, xulosa qiladi: “Sohil — Xudo edi, 
yoʻnalish — rivoyat edi, eshkaklar — men-
ga berilgan erk edi. Men ularning yordami-
da sohilga — Xudoning jamoliga erishmoq
qa suzmogʻim kerak edi”. 

Adabiyotshunos olim Suvon Meli: 
“Haqiqiy asar hech qachon oʻlmaydi, u har 
qanday holatda ham (zamonlar, tuzumlar 
oʻzgarganda ham demoqchi A.M.) tirikligini 
saqlab qoladi”, deydi. Toʻgʻri xulosa. “Ham-

